
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  
 

ᐊᐅᓚᑦᑎᔩᑦ 
ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᒪᐃᑯᓪ ᐹᓪ   ᕙᓐᑎ ᐸᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

 

ᐊᖓᔪᖅᑳᖅ ᒍᐊᐃᓐ Hᐄᓕ 

ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ;ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ)  
ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖏᕐᕋᔪᓕᕆᓂᕐᒧᑦ ᒪᑭᒪᐅᑎᓄᓪᓗ;  

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ 

ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ 

ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᑖᓂᐅᓪ ᖃᕝᕕᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ;ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᒥᓂᔅᑕᐃᑦ ᐅᖃᐅᓯᒃᓴᖏᑦ ........................................................................................................................................................ 7 

ᑎᑎᕋᖅᓯᒪᔪᑦ ᓴᖅᑭᑎᑕᐅᓂᖏᑦ .......................................................................................................................................... 23 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᑕᓪᓕᒥᖅ, ᒪᐃ 22, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᐊᖓᔪᖅᑳᖅ ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ 

ᓯᓯᐅᓪ ᓂᐅᓪᕚᓇ ᓚᐃᔪᓪ, ᓯᕗᓕᖅᑎ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ 

ᐊᐃᕙᓚᕼᐋᒻ ᖃᒪᓂᖅ, ᒥᔅᑕ ᑖᓂᐅᓪ ᖃᕝᕕᒃ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ 

ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 09:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᖁᔭᓐᓇᒦᒃ. ᐱᒋᐊᓚᐅᙱᓂᑦᑎᓐᓂ, ᒥᓂᔅᑕ ᓯᒪᐃᓚᒃ, ᑐᑦᓯᐊᕐᓂᒃᑯᑦ ᒪᑐᐃᖅᓯᒍᓐᓇᕈᕕᑦ ᐊᐱᕆᕙᒋᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᒪᑦᓇ, ᒥᓂᔅᑕ ᓯᒪᐃᓚᒃ, ᐅᓪᓛᒃᑯᑦ. ᑐᙵᓱᒋᑦᓯ.  

 

ᑲᑎᒪᔾᔪᑎᑦᑎᓐᓄᑦ ᐱᒋᐊᓚᐅᖅᑳᖅᑎᓐᓇᑕ, ᐅᖃᕈᒪᕗᖓ.  

 

ᐅᖃᖅᑎᐅᑉ ᐅᖃᐅᓯᒃᓴᖏᑦ 

 

ᐃᖅᑲᐅᒪᔪᒃᓴᐅᕗᓯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ ᓯᕗᓪᓕᖅᐹᕐᒥ ᒪᓕᒐᓕᐅᕐᕕ ᐱᒋᐊᓚᐅᖅᓯᒪᒻᒪᑕ ᑕᐃᑲᓂ 

ᓯᑕᒻᒥᐅᑎᓪᓗᒍ, ᐄᐳᓗ 1, 1999. ᑕᐃᑦᓱᒪᓂᐅᑎᓪᓗᒍ, ᑖᓐᓇ ᒪᓕᒐᓕᐅᕐᕕᒃ ᓄᓇᕗᒻᒥ ᓴᓇᔭᐅᓚᐅᖅᓯᒪᒻᒪᑦ 

ᐱᔭᕇᓚᐅᖅᓯᒪᓇᓂ ᓱᓕ, ᑭᓯᐊᓂ ᑕᐃᒪᐃᓐᓂᑯᖓᓄᑦ ᒪᓕᒐᓕᐅᖅᑏᑦ ᑲᑎᖅᑳᓚᐅᓯᒪᒻᒪᑕ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥᑦ 

ᑕᒫᓂ ᐃᖃᓗᓐᓂ.  

 

ᒪᓕᒐᓕᐅᖅᑎ ᒪᓕᒐᓕᐅᕐᕕᒻᒥ ᐅᖃᖅᑎᐅᓪᓗᖓ, ᖁᕕᐊᓱᑉᐳᖓ ᑖᓐᓇ ᐅᓪᓗᒥ 1000-ᒋᔭᖓᓂᒃ ᑲᑎᒪᓂᕐᒥᒃ 

ᐊᑐᖅᓯᒪᓕᕐᒪᑕ ᒪᓕᒐᓕᐅᕐᕕᒃ ᓄᓇᕗᒻᒥ, ᑕᐃᑦᓱᒪᓂᓂ ᐄᐳᓗ 1, 1999. ᑖᓐᓇ ᓄᓇᕗᑦ ᐱᙳᖅᑎᑕᐅᓚᐅᖅᓯᒪᒻᒪᓂ, 22-

ᓂ ᐅᒃᑯᐃᖅᓯᔾᔪᑎᓄᑦ ᐅᖃᐅᓯᒃᓴᓂᒃ ᑲᒥᓯᓇᒧ 22-ᖑᓯᒪᕗᐃᑦ ᐊᒻᒪᓗ ᑲᒥᓯᓇᐅᑉ ᑐᒡᓕᐊᓄᑦ ᐅᖃᐅᓯᕆᔭᐅᖃᑦᑕᖅᓯᒪᔪᑦ  

ᐊᒻᒪᓗ ᑲᑎᑦᓱᒋᑦ ᑖᒃᑯᐊ ᐊᑕᖏᖅᑐᐃᑦ 586 ᐱᖁᔭᒃᓴᐃᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐃᓯᖅᑎᑕᐅᓯᒪᖃᑦᑕᖅᓯᒪᕗᑦ, 565 

ᐱᖁᔭᙳᖅᑎᑕᐅᓯᒪᓪᓗᑎᑦ. ᐊᒻᒪᓗ ᓱᓕ, ᑲᑎᑦᓱᒋᑦ 3,488 ᑎᑎᖅᑲᐃᑦ ᓴᖅᑭᑕᐅᖃᑦᑕᖅᓯᒪᕗᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᑕᖅᑲᒃᑯᓄᖓ ᓄᓇᕗᒻᒥᐅᑦ ᑭᒃᑯᓕᒫᓄᑦᑕᐅᖅ ᐅᖃᓕᒫᖅᑕᐅᒍᓐᓇᖅᓯᓯᒪᓕᖅᐳᐃᑦ, ᐃᑉᐸᒃᓴᖅ ᐃᓚᒋᖃᓯᐅᑎᓪᓗᒋᑦ ᑕᕝᕗᖓ 

ᓴᖅᑭᑕᐅᓚᐅᖅᑐᐃᑦ.  

 

ᓈᓴᖅᓯᒪᙱᑦᑕᕘᒐᓗᐊᑦ ᑖᒃᑯᐊ ᐊᓕᓚᔪᐃᑦ ᐸᐃᒃᐹᑦ ᖃᑦᓯᐅᑎᒪᒻᒪᖔᑕ ᑲᑎᒪᔾᔪᑎᕕᓂᑦᑎᓐᓂ ᐊᒥᓲᔪᒃᓴᐅᓯᒪᕗᑦ ᑭᓯᐊᓂ, 

ᐃᓱᒪᒋᙳᐊᖅᓱᒍᒃ. 

  

ᐊᒻᒪᓗ ᓱᓕ (ᑐᓵᔨᑎᒎᓕᖅᑐᖅ) ᐊᕐᕌᒍᑦ 25-ᖑᓕᖅᑐᑦ, 98-ᖑᔪᑦ ᓄᓇᕗᒻᒥᐅᑦ ᓂᕈᐊᖅᑕᐅᓯᒪᓕᖅᑐᑦ ᒪᓕᒐᓕᐅᖅᑎᐅᑉ 

ᐃᒃᓯᕙᐅᑕᖏᓐᓄᑦ. 12 ᒪᓕᒐᓕᐅᖅᑎᐅᓚᐅᖅᑐᑦ ᐃᓅᔪᓐᓃᖅᓯᒪᓕᖅᑐᑦ ᐊᒻᒪ ᐃᖅᑲᐅᒪᕙᕗᑦ ᐃᑲᔪᑦᑎᐊᓚᐅᕐᒪᑕ. ᐅᕝᕙ 

ᐊᑎᖏᑦ: 

 

• ᐆᕕᑎ ᐊᓚᑲᓐᓄᐊᖅ, ᐊᑯᓪᓕᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ; 

• ᔭᐃᒥᓯ ᐊᕐᕚᕐᓗᒃ, ᓇᓄᓕᖕᒧᑦ ᑐᓄᓂᕐᒧᓪᓗ ᒪᓕᒐᓕᐅᖅᑎᐅᓚᐅᖅᑐᖅ;  

• ᔫ ᐃᓄᒃ, ᑐᓄᓂᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ;  

• ᑖᓄᓪᑦ Hᐊᕕᐅᔭᖅ, ᖁᕐᓗᖅᑐᕐᒧᑦ ᒪᓕᒐᓕᐅᖅᑎᐅᓚᐅᖅᓯᒪᔪᖅ;  

• ᐲᑕ ᑲᑦᑐᒃ, ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ;  

• ᓯᑏᕝ ᒪᑉᓴᓚᒃ, ᐊᐃᕕᓕᖕᒧᑦ ᐊᑯᓪᓕᕐᒧᓪᓗ ᒪᓕᒐᓕᐅᖅᑎᐅᓚᐅᖅᑐᖅ; 

• ᔮᓐ ᓂᖓᖅ, ᐊᑯᓪᓕᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ;  

• ᔫᐱ ᓄᑕᕋᖅ, ᑐᓄᓂᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ;  

• ᐄᓯᒃᑲᐃᔭ ᐅᓲᑖᐱᒃ, ᐸᓐᓂᖅᑑᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ;  

• ᕗᕋᑦ ᓯᐅᓪ, ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᐅᓚᐅᖅᑐᖅ;  

• ᐊᒻᒪ ᓗᐃ ᑕᐹᕐᔪᒃ, ᐊᒥᑦᑐᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ; ᐊᒻᒪ, 

• ᑭᖑᓪᓕᖅᐹᖑᓪᓗᓂ, ᐅᓖᐱᑲ ᐅᕿ ᐅᐃᓕᐊᒻᔅ, ᖁᑦᑎᑦᑐᕐᒧᑦ ᒪᓕᒐᓕᐅᖅᑎᐅᓚᐅᖅᑐᖅ.  

 

>>ᐸᑦᑕᑐᖅᑐᑦ 

  

ᖁᔭᓐᓇᒦᒃ ᑖᒃᑯᐊ ᐃᖅᑲᐅᒪᒍᓐᓇᕋᑦᑎᒃᑯᑦ ᐃᑲᔪᑦᑎᐊᓚᐅᕐᒪᑕ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᑦᑎᓐᓄᑦ ᑲᔪᓯᒋᐊᓕᕐᒥᑕ. ᑲᑎᒪᔾᔪᑎᕗᑦ 2, ᒥᓂᔅᑕᐃᑦ ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᒃᓴᖏᑦ 

 

ᒥᓂᔅᑕᑉ ᐅᖃᐅᓯᖓ 8 – 7(2): ᑲᓇᑕᒥ ᓂᕿᓐ ᓂᐅᕕᒐᐅᓲᓄᑦ ᓴᓂᖅᑯᑕᒃᓴᐅᙱᑦᑐᓪᓗ ᐱᕚᓪᓕᐅᑎᓐ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ. ᐊᒻᒪ ᑎᑭᒻᒪᑕ ᐃᓚᕗᑦ ᖁᕕᐊᓇᑯᓂ.  

 

ᐅᖃᖅᑎᑦᓯᔩ, ᐅᑉᓛᖅ ᓂᑯᕕᑦᑐᖓ ᒪᓕᒐᓕᐅᖅᑎᑦ ᐅᖃᐅᑎᑦᑐᐊᖅᖢᒋᑦ ᑕᒪᑐᒪ ᑲᓇᑕ groceries and essentials 

benefit-ᓛᒐᐅᔪᖅ ᖃᑉᓗᓈᑐᑦ, ᓂᕿᓄᑦ ᓂᐅᕕᖅᑕᐅᔭᕆᐊᓕᖕᓄᓪᓗ ᐃᑲᔫᑦ ᒐᕙᒪᑐᖃᒃᑯᑦᓂᙶᖅᓯᒪᑉᓗᓂ ᑕᒪᓐᓇ ᓄᑖᖅ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᐃᑲᔫᑦ ᑕᒪᒃᑯᓄᖓ ᑖᒃᓰᔭᐅᑎᓄᑦ ᐃᑲᔫᑎᒋᔭᐅᖃᑦᑕᖅᑐᖅ, ᐊᑭᑦᑐᖅᐸᓪᓕᐊᑎᓪᓗᒋᑦ 

ᓂᕿᑖᕆᔭᕆᐊᖃᖅᑕᕗᑦ ᐊᓯᖏᓪᓗ ᐊᑐᓪᓚᕆᒃᑐᑦ. ᑲᓇᑕᐅᑉ ᒐᕙᒪᒃᑯᓐᓂᑦ ᐅᖃᖅᓯᒪᓕᖅᑐᑦ 2026-ᖑᓕᖅᐸᑦ, ᑖᒃᑯᐊ 

ᐃᑲᔫᑏᑦ ᐊᑭᑦᑐᕆᐊᖅᑕᐅᓂᐊᖅᑐᑦ ᔪᓚᐃ 2026-ᖑᓕᖅᐸᑦ.  

 

ᐅᖃᖅᑏ, ᑕᐃᒃᑯᐊ GST-ᑖᖃᑦᑕᖅᑐᑦ ᖄᒃᑲᓐᓂᐊᒍᑦ ᐊᑭᓕᖅᑕᐅᒃᑲᓐᓂᕐᓂᐊᖅᑐᑦ ᑖᒃᓰᔭᐅᑎᒥᒃ ᑕᒪᒃᑯᓂᖓ 

ᐊᑭᓕᖅᓱᐃᖏᓐᓇᖅᐸᑦ. ᓄᓇᕗᒻᒥᐅᑦ ᐊᒥᓱᑦ ᑖᒃᑯᓂᖓ ᐃᑲᔪᖅᓲᑎᓕᒃ ᑕᑕᑎᕆᙱᒃᑲᓗᐊᕐᓗᑎᑦ ᐱᔪᓐᓇᕐᓂᐊᖅᑐᑦ. ᐊᒻᒪᓗ 

ᐃᓕᓴᖅᓯᓯᒪᔪᒍᑦ ᓄᓇᕗᒻᒥ ᓂᖀᑦ ᐊᑐᓪᓚᕆᒃᑐᓪᓗ ᐊᒃᓱᐊᓗᒃ ᐊᑭᑐᓂᖅᓴᐅᒻᒪᑕ ᖃᓪᓗᓈᑦ ᓄᓇᖓᑦ ᑕᑯᓐᓇᕐᓗᒍ. ᑕᒪᒃᑯᐊ 

ᐱᔭᕐᓂᖏᔾᔪᑎᒋᖃᑦᑕᖅᑕᕗᑦ ᐊᑐᐊᒐᑦ ᑕᒪᒃᑯᐊ ᐅᑭᐅᖅᑕᖅᑐᒥᐅᑦ ᓄᓇᓕᖁᑎᖏᑦᑕ ᐊᑭᑐᓂᖓᓂᒃ ᐃᑲᔪᕆᐊᓕᒃ.  

 

ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᐊᑭᑭᓐᓂᖅᓴᐅᔪᒥᒃ ᐊᑭᓕᖅᓱᐃᖃᑦᑕᕐᓂᐊᕋᑦᑕ ᓄᓇᕗᒻᒥ.  

 

ᖁᔭᓐᓇᒦᒃ, ᐅᖃᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ Hᐄᓕ ᐊᕿᐊᕈᖅ.  

 

ᒥᓂᔅᑕᑉ ᐅᖃᐅᓯᖓ 9 – 7(2): ᐃᓚᒌᑦᓯᐊᕐᓂᖅ ᐊᑐᒐᒃᓴᓕᐊᖅ ᐸᕐᓇᐅᑦ ᓄᑖᕈᖅᑐᑦ ᐋᖅᑭᒋᐊᕈᑎᓪᓗ (ᕼᐄᓕ 

ᐊᕿᐊᕈᖅ)  

 



ᑕᓪᓕᒥᖅ, ᒪᐃ 22, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 2023−ᒥ, ᐃᓄᓕᕆᔨᒃᑯᑦ ᐱᓕᕆᐊᖃᓯᒋᐊᓚᐅᖅᐳᑦ ᐅᑯᓂᖓ ᐃᓚᒌᑦᓯᐊᕐᓂᖅ 

ᖃᓄᖅᑑᕈᑎᒃᓴᓄᑦ ᐸᕐᓇᐅᑎᑦ 2023-2028−ᒧᑦ ᐅᖃᐅᓯᕆᓂᐊᕐᓗᒍ ᖃᓄᐃᓕᖓᓂᖓ ᓱᕈᓰᑦ ᖃᓄᐃᙱᑦᑎᐊᕐᓂᖏᓐᓄᑦ 

ᓄᓇᕗᒻᒥ.  

 

ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᒃ ᑲᓇᑕᒥ ᓄᓇᕗᒻᒧᑦ ᐅᑎᓚᐅᖅᐳᖅ ᑕᐃᑲᓂ ᐊᕐᕌᒍᒥ ᖃᐅᔨᓪᓗᓂ 

ᐱᐅᓯᕚᓪᓕᖅᓯᒪᓗᐊᙱᓐᓂᖏᓐᓂᒃ ᑕᐃᒪᙵᑦ 2011-ᒥ ᐊᒻᒪ 2014-ᒥ ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒋᑦ. 

ᐱᓕᕆᖃᑎᒌᖕᓂᕐᒧᑦ ᐸᕐᓇᐅᑎ ᑎᑎᕋᖅᑕᐅᒋᐊᕐᖓᓚᐅᖅᑐᖅ, ᐱᓕᕆᕝᕕᒃ ᐅᖃᖃᑎᖃᓚᐅᖅᑐᑦ ᑎᒍᒥᐊᖅᑎᐅᖃᑕᐅᔪᓂᑦ, 

ᑭᖑᓪᓕᖅᐹᖅᓯᐅᑎ ᐸᕐᓇᐅᑎ ᓴᖅᑭᑕᐅᓚᐅᖅᑐᖅ 2024-ᒥ, ᐊᒻᒪᓗ ᐃᖅᑲᓇᐃᔮᖅ ᐱᒋᐊᖅᑕᐅᓪᓗᓂ. 

 

ᒫᔾᔨ 2026 ᓄᙳᐊᓂ, 28−ᓂᒃ ᐱᓕᕆᐊᒃᓴᓂᒃ ᐸᕐᓇᐅᑎᓂᒃ ᐱᐊᓂᒃᓯᓚᐅᖅᐳᑦ, 48 ᐱᓕᕆᐊᖑᕙᓪᓕᐊᓪᓗᑎᒃ, ᐊᒻᒪ 

ᑎᓴᒪᑦ ᓱᓕ ᐱᒋᐊᖅᑕᐅᓚᐅᙱᖦᖢᑎᒃ. ᐱᐊᓂᒃᓯᓯᒪᓕᖅᑐᒍᑦ ᐊᑕᖐᓪᓗᑕ ᓄᑖᙳᕆᐊᖅᑎᖦᖢᒋᑦ ᒪᓕᒃᑕᐅᕙᒃᑐᑦ 

ᑲᔪᓯᔾᔪᑕᐅᕙᒃᑐᓪᓗ ᒪᒃᐱᖅᑐᒐᕐᒥᒃ, ᐊᒃᑐᐊᓂᖃᓕᖅᖢᓂᓗ ᐱᐅᓛᓂᒃ ᐊᑐᖅᑕᐅᕙᒃᑐᓂᒃ ᐃᓄᓕᕆᓂᕐᒧᑦ 

ᓯᕗᓪᓕᖅᐸᐅᑦᑎᐅᑎᓯᒪᓪᓗᒍ ᑲᒪᒋᓪᓗᒋᓪᓗ ᐃᓄᐃᑦ ᐃᓕᖅᑯᓯᖏᓐᓂᑦ ᑲᔪᓯᑎᑦᑎᔪᑦ ᐊᑕᖃᑕᐅᔪᓂᒃ ᐃᓚᒌᓄᑦ.  

 

ᐱᓕᕆᕝᕕᒃᐳᑦ ᑐᖅᑲᖅᑕᕐᕕᓪᓗᐊᑕᖃᓚᐅᖅᐳᑦ ᑲᒪᒋᔭᖃᖅᖢᑎᒃ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐃᓂᑖᖅᑎᑕᐅᕙᒃᑐᓂᒃ ᓄᓇᕘᑉ 

ᓯᓚᑖᓄᑦ ᐱᔭᕇᖅᓯᓪᓗᑎᒡᓗ ᖃᐅᔨᓴᕈᓯᕐᓂᒃ ᑕᒪᐃᓐᓂᑦᑎᐊᖅ ᓄᓇᕘᑉ ᓯᓚᑖᓃᑦᑐᓄᑦ ᐃᓂᑖᖅᑎᑕᐅᕙᒃᑐᓄᑦ 

ᐱᓕᕆᕝᕕᖕᒥᑦ.  

 

ᓴᖅᑭᑦᑎᓚᐅᖅᐳᒍᑦ ᐃᖅᑲᓇᐃᔭᖅᑎᖃᖅᖢᑕᓗ ᐃᑲᔪᖅᑕᐅᔭᕆᐊᓕᖕᓂᑦ ᐱᓕᕆᔾᔪᓯᕐᓂᑦ ᐱᐅᓛᓂᒡᓗ ᓇᓗᙱᑦᑎᐊᕐᓂᕐᒧᑦ 

ᐱᓕᕆᐊᖑᕙᒃᑐᓂᒃ ᐱᔭᕇᖅᓯᓚᐅᖅᖢᑕᓗ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᑕᒪᐃᓐᓂᑦᑎᐊᖅ ᓄᑕᖅᑲᓂᒃ ᓴᐳᔾᔨᓯᒪᓂᕐᒧᑦ 

ᑎᒍᐊᙳᐊᖃᖅᐸᖕᓂᕐᒧᓪᓗ ᑎᑎᖅᑲᖁᑎᒋᔭᐅᔪᓂᒃ, ᑎᓕᓯᕙᒃᖢᑕ ᐋᖅᑭᒋᐊᖅᓯᑲᐅᑎᒋᓂᕐᒥᒃ ᑕᒪᒃᑯᐊ ᑲᒪᒋᔭᐅᔪᑦ 

ᐊᒥᒐᖅᓯᒑᖓᑕ. ᒪᐃᑦᑐᕆᒃᑯᑦ, ᑎᑎᕋᖅᓯᒪᔪᓂᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᖅ, ᐃᑭᐊᖅᑭᕕᒃᑰᖅᐳᖅ, 

ᑕᒪᕐᒥᑦᑎᐊᕐᓗ ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖅᓯᒪᓪᓗᑎᒃ. 

 

ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᑖᕋᓱᐊᕐᓂᖅ 67-ᖑᔪᓂᒃ ᐃᓄᓕᕆᔨᓂᒃ ᓱᓕ ᐱᔭᕐᓂᙱᑦᑐᕈᓘᖕᒪᑦ. ᓱᓕ ᑕᑎᖃᐃᓐᓇᖅᐳᒍᑦ 

ᐃᖅᑲᓇᐃᔭᓚᐅᑲᒃᑐᓂᒃ ᐊᒻᒪ ᑳᓐᑐᓛᒃᑕᐅᓯᒪᔪᓂᒃ ᐃᓄᓕᕆᔨᓂᒃ 60 ᐳᓴᐸᓗᖕᓄᑦ ᐱᓕᕆᐊᒃᓴᓄᑦ. ᑖᒃᑯᐊ ᓴᖅᑭᓐᓂᐊᕐᓗᒋᑦ, 

ᖃᐅᔨᓇᓱᒃᑐᒍᑦ ᖃᓄᖅ ᐱᕚᓪᓕᖅᑎᑦᑎᔪᓐᓇᕐᒪᖔᑦᑕ ᑲᔪᖏᖅᓴᐃᔪᓐᓇᕐᓂᑦᑎᓐᓂᒡᓗ ᐃᓄᓕᕆᔨᓂᒃ 

ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ. ᓴᓇᕙᓪᓕᐊᖕᒥᔪᒍᑦ ᐃᓚᒌᓄᑦ ᐃᑲᔪᖅᑎᐅᓂᕐᒧᑦ ᐱᓕᕆᐊᒥᑦ, 

ᐃᖅᑲᓇᐃᔮᑦ ᑐᕌᖓᑎᑕᐅᔪᑦ ᐃᓄᖕᓄᑦ ᓄᓇᑦᑎᓐᓂᑦ.  

 

ᐱᓕᕆᐊᖃᖅᐳᑦ ᓄᖅᑲᖓᑎᑦᑎᓇᓱᐊᕐᓂᕐᒥᒃ, ᓇᓗᓇᐃᖅᓯᕙᒡᓗᑎᒃ ᐊᑲᐅᙱᓪᓕᐅᕈᑕᐅᔪᓂᒃ ᐱᓗᐊᓚᐅᙱᓐᓂᖏᓐᓂᒃ, 

ᐱᓕᕆᖃᑎᖃᖅᐸᒃᖢᑎᒡᓗ ᐅᖃᐅᔾᔪᐃᕙᒡᓗᑎᒡᓗ ᑳᓐᑐᓛᖃᑕᐅᓯᒪᔪᓂᒃ ᐃᓄᓕᕆᔨᓂᒃ ᐃᓕᖅᑯᓯᑐᖃᕐᓄᑦ ᓈᒻᒪᒃᑐᓂᒃ 

ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ. 

 

ᐱᓕᕆᕙᓪᓕᐊᑎᓪᓗᑕ ᑲᔪᓯᑎᑦᑎᓇᓱᐊᖅᖢᑕ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᑦᑎᓐᓂᒃ, ᑕᒪᕐᒥᒃ ᑕᒻᒪᖅᓯᒪᔪᖅᓯᐅᖅᑎ ᐊᒻᒪᓗ 

6-ᖓᓐᓂ ᒪᓕᒐᓕᐅᖅᑏᑦ ᕿᒥᕐᕈᖁᔨᓚᐅᖅᐳᑦ ᐱᕙᓪᓕᐊᓂᕆᔭᒥᒃ. ᑕᒪᓐᓇ ᕿᒥᕐᕈᒃᑲᓐᓂᕐᓂᖅ ᒫᓐᓇ ᑲᔪᓯᕙᓪᓕᐊᓕᖅᐳᖅ, 

ᐊᑐᕐᓂᐊᖅᖢᑕᓗ ᐃᓕᑕᑦᑎᓐᓂᒃ ᑎᑎᕋᖅᐸᓪᓕᐊᓕᕐᓗᑕ ᐊᓯᔾᔨᕆᐊᖅᑕᐅᓯᒪᔪᒥᒃ ᐸᕐᓇᒃᑕᐅᓯᒪᔪᒥᒃ.  

 

ᐱᓂᐊᕐᓂᕆᓯᒪᓪᓗᐊᑕᖅᑕᕗᑦ ᓱᕐᕋᔾᔮᙱᓚᑦ − ᑭᓯᐊᓂ ᐋᖅᑭᑦᑎᐊᒃᑲᓐᓂᕐᓗᒋᑦ ᖃᓄᐃᓕᐅᕐᓂᕆᔭᕗᑦ, ᖃᖓᒃᑰᕋᔭᕐᓂᖏᑦ, 

ᓇᓗᓇᐃᒃᑯᑕᐃᓪᓗ ᐊᑐᖅᐸᒃᑕᕗᑦ ᐆᒃᑐᕋᕈᑎᒋᓂᐊᕐᓗᒋᑦ ᑲᔪᓯᓂᖃᑦᑎᐊᕐᓂᕆᔭᕗᑦ. ᑐᓴᕋᓱᖃᑦᑕᕐᓂᐊᖅᑐᒍᑦ ᒐᕙᒪᒃᑯᑦ 

ᐃᓗᐊᓂ ᓯᓚᑖᓂᓗ ᐊᒻᒪᓗ, ᐱᒻᒪᕆᐅᓛᖑᔪᖅ, ᓄᓇᑦᑎᓐᓄᑦ ᐅᑎᕐᓗᑕ ᐊᐱᕆᔭᖅᑐᕐᓗᑕ ᐱᓕᕆᐊᕗᑦ ᐊᑑᑎᖃᑦᑎᐊᕐᒪᖔᑕ, 

ᐱᐅᔪᒃᑯᑦ ᐊᓯᔾᔩᓯᒪᖕᒪᖔᑕ. 

 

ᐅᖃᖅᑎᑦᑎᔨ, ᐱᔭᕆᐊᒃᖠᑎᕐᓂᐊᕐᒥᔭᕗᑦ ᐱᕙᓪᓕᐊᓂᕐᒧᑦ ᐅᓂᒃᑳᓕᐅᖃᑦᑕᕐᓂᖅ. ᐅᓂᒃᑳᓂᒃ ᓴᖅᑭᑦᑎᖃᑦᑕᕐᓂᐊᖅᑐᒍᑦ 

ᐊᕐᕌᒍᑕᒫᑦ, ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᕙᓪᓕᐊᖏᓐᓇᕐᓗᑕᓗ ᖃᕆᑕᐅᔭᒃᑯᑦ. ᒪᓕᒐᓕᐅᖅᑎᓕᒫᑦ ᓄᓇᕗᒻᒥᐅᓪᓗ 

ᑐᓴᐅᒪᑎᑕᐅᑦᑎᐊᕐᓂᐊᕐᒪᑕ ᐱᕙᓪᓕᐊᓂᕆᔭᑦᑎᓐᓂᒃ, ᐊᑕᐅᑦᑎᒃᑰᖃᑎᖃᑦᑎᐊᕐᓗᑎᒃ ᐃᑲᔪᖅᑎᒌᒃᑕ ᑎᓕᔭᐅᓯᒪᔾᔪᑎᖏᑦ 

ᐊᒻᒪ ᐱᒻᒪᕆᐅᒋᔭᐅᔪᑦ ᓄᓇᑦᑎᓐᓂ.  

 

ᐅᖃᖅᑎᑦᑎᔨ, ᒪᓕᒐᓕᐅᖅᑎᐅᖃᑎᒃᑲ ᖁᔭᒋᕙᒃᑲ ᐃᑲᔪᖅᑐᐃᖏᓐᓇᖃᑦᑕᕐᓂᖏᓐᓄᑦ ᐃᓄᓕᕆᔨᒃᑯᓐᓂ ᐱᓕᕆᑎᓪᓗᑕ 

ᖃᐅᔨᒪᑦᑎᐊᕈᒪᓪᓗᑕ ᑕᒪᐃᓐᓂᑦᑎᐊᖅ ᐃᓚᒌᑦ ᑕᒪᐃᓐᓂᑦᑎᐊᕐᓗ ᓄᓇᓖᑦ ᓄᓇᕘᓕᒫᒥ ᐱᔭᕆᐊᖃᖅᑕᖏᓐᓂᑦ 

ᐱᓯᒪᒐᓗᐊᕐᒪᖔᑕ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ. 

 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

   

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐳᕉᔅᑐ.  

 

ᒥᓂᔅᑕᑉ ᐅᖃᐅᓯᖓ 10 – 7(2): ᖁᓄᔪᕐᓂᐊᓲᑦ ᑲᑉᐱᐊᓵᕆᔨᑦ ᓄᖅᑲᖓᔾᔪᑎᖏᓄᑦ ᑕᖅᑭᖅ (ᐳᕉᔅᑐ) 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓄᓕᐊᕐᓂᓪᓗᖃᑦᑕᕐᓂᐅᑉ ᑕᖅᑭᒋᒻᒪᒍ 

ᑕᒫᓂ ᑲᓇᑕᒥ, ᐅᓪᓗᒥ ᐅᖃᓪᓚᒍᒪᔪᖓ ᓱᕈᓯᕐᓂᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᐊᒻᒪᓗ ᖃᓄᐃᒻᒪᑦ ᑖᓐᓇ ᑕᐃᒪᐃᒻᒪᖔᑦ 

ᐱᔪᓐᓃᖅᐸᓪᓕᐊᔪᓐᓇᖁᓪᓗᒋᑦ ᒪᒥᓴᖁᓪᓗᒋᓪᓗ. ᐃᓱᒪᒃᑯᑦ ᑎᒥᒃᑯᑦ ᐊᑐᕐᓂᓪᓗᖃᑦᑕᕐᓂᖅ ᑎᒥᒧᑦ ᐅᐃᕆᓴᐅᑕᐅᔪᓐᓇᖅᑐᓂᒃ 

ᐊᒻᒪ ᐊᑦᑕᓇᕐᔭᐃᖅᓯᒪᓂᖅ ᑕᒪᓐᓇ ᑐᙵᕕᒋᓪᓚᕆᑦᑕᕗᑦ ᐊᖏᕐᕋᑦᑎᓐᓂ ᓄᓇᑦᑎᓐᓂᓪᓗ. 

 

ᑕᐃᒃᑯᐊ ᑭᖑᕚᒃᓴᕗᑦ ᐃᓱᒪᒋᔭᕆᐊᖃᖅᐸᕗᑦ ᐃᑲᔪᖅᓱᖅᑕᐅᑦᑎᐊᕐᓗᑎᒃ ᐊᒻᒪᓗ ᑐᑭᒧᐊᒃᓯᒪᔪᒥᒃ ᑲᒪᒋᔭᐅᓗᑎᒃ. ᑕᒪᓐᓇ 

ᑭᓱᒥᒃ ᖃᓄᐃᑦᑐᖃᕌᖓᑦ ᑲᒪᒋᓕᕐᓗᒍᑐᐃᓐᓇᕆᐊᖃᙱᓐᓇᑦᑕ ᑕᐃᒪᐃᑦᑕᐃᓕᒪᔾᔪᑎᒃᓴᓂᒃ ᐋᖅᑭᒃᓱᐃᓗᑕ. ᑕᒪᒃᑯᐊ 

ᑕᓪᓕᖅᓯᒪᔪᒡᓗ ᐃᑲᔪᖅᓱᖅᑕᐅᔪᓐᓇᕐᓂᖅᓴᐅᖁᓪᓗᒋᑦ ᒪᒥᓴᖅᑎᓪᓗᒋᑦ. 

 

ᑕᐃᑲᓂ ᐅᒥᖕᒪᐅᑉ ᐃᑲᔪᖅᑕᐅᕕᖓᓂ ᑕᒪᒃᑯᐊ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᓚᐅᖅᑐᒍᑦ, ᐅᐸᒍᑎᓪᓗᑎᒃ 

ᐃᖅᑲᓇᐃᔭᖅᑎᐅᖃᑦᑕᖅᑐᑦ ᐃᓕᓴᐃᔩᑦ, ᒪᓕᒐᓕᕆᔨᒃᑯᑦ ᐊᔭᐅᖅᑐᐃᔩᑦ, ᐃᓄᐃᑦ ᑎᒥᖁᑎᖏᑦ ᐊᒻᒪᓗ ᓄᓇᓕᖕᓂ 

ᓯᕗᒃᑲᑦᑕᖅᑏᑦ. ᑕᒪᒃᑯᐊ ᐅᖃᓪᓚᕆᓪᓗᒍ, ᑐᑭᓯᓇᖅᓯᑦᑕᐅᑎᒋᓚᐅᖅᓯᒪᔪᑦ ᓂᐱᖃᙱᓐᓂᖅ ᑲᔪᓯᑎᑦᑎᕗᖅ ᐱᐅᖏᓐᓂᕐᒥᑦ. 

 

ᑕᐃᒃᑯᐊ ᐃᓚᐅᔪᑦ ᐅᖃᒃᑲᓐᓂᓚᐅᖅᓯᒪᔪᑦ ᑐᑭᓯᓇᑦᑎᐊᖅᑐᒥᒃ ᐱᕐᔪᐊᖑᓂᖅᐹᖑᑎᑦᑎᓪᓗᑎᒃ ᐃᑲᔪᖅᓱᖅᑕᐅᖁᓪᓗᒋᓪᓗ 

ᐊᒻᒪᓗ ᐱᔭᕐᓂᕐᓂᖅᓴᐅᖁᓪᓗᒍ ᓱᕈᓯᕐᓄᑦ, ᒪᒃᑯᒃᑐᓄᑦ ᐃᓚᔮᕇᓐᓄᓪᓗ ᐃᑲᔪᖅᑕᐅᔪᒪᔪᓂᒃ. 

 

ᐅᖃᖅᑏ, ᑲᑐᔾᔨᖃᑎᒌᓐᓂᖅ ᑖᓐᓇ ᑐᙵᕕᒋᓪᓚᕆᒋᐊᖃᖅᑕᕗᑦ ᐋᓐᓂᐊᖃᕐᓇᖏᑦᑐᓕᕆᓂᖅ, ᐃᓄᓕᕆᓂᖅ, ᒪᓕᒐᓕᕆᔩᑦ, 

ᐃᓄᐃᑦ ᑎᒥᖁᖏᑦ, ᓄᓇᖅᑲᑎᒌᓪᓗ ᓴᐳᒻᒥᐅᓯᖅᑎᐅᕗᓯᒪᔫᔭᕆᐊᖃᖅᐳᑦ ᓱᕈᓯᕐᓂᑦ ᐊᓂᒍᐃᓯᒪᔪᓂᒡᓗ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᑖᓐᓇ ᑐᙵᕕᖃᓚᐅᖅᐳᑦ ᐃᓅᖃᑎᒌᑦᑎᐊᕐᓂᖅ ᐃᖅᑲᐃᑎᑦᑎᒃᑲᓐᓂᖅᐳᑦ 

ᐃᑲᔪᖃᑎᒌᒋᐊᖃᕐᓂᑦᑎᓐᓂᒃ. ᑐᙵᓇᕐᓂᖅ ᐃᖅᑲᐃᑎᑦᑎᒋᕗᖅ ᐃᓂᖃᑦᑎᐊᕆᐊᖃᕐᒪᑕ ᑕᐃᒃᑯᐊ ᓂᓪᓕᐊᔪᒪᔪᑦ 

ᐅᖃᐅᓯᖃᕈᒪᔪᓪᓗ. ᐃᑲᔪᖃᑎᒌᓐᓂᖅ ᑐᙵᕕᒋᓪᓗᒍ ᐱᕚᓪᓕᐅᑎᒋᕙᓪᓕᐊᕙᕗᑦ ᑲᑐᔾᔨᖃᑎᒌᓐᓂᕐᒥᑦ ᑐᙵᕕᖃᖅᖢᑕ. 

 

ᐅᖃᖅᑏ, ᓱᕈᓯᕐᓂᐊᖅᑕᕕᓃᑦ ᓵᑕᒃᓴᓂᒃ ᑕᒪᒃᑯᓂᖓ ᑐᓄᑦᑎᙱᓚᖅ, ᑲᑐᔾᔨᖃᑎᒌᓐᓂᒃᑰᕐᓗᑕ ᑭᑭᑕᐅᓯᒪᔪᓪᓗ ᑕᒪᒃᑯᐊ 

ᐊᓂᒍᕐᓗᒋᑦ ᐃᑲᔪᖅᓲᑏᑦ ᐋᖅᑭᒋᐊᒃᑲᓐᓂᕐᓗᒋᑦ ᐃᓄᐃᓪᓗ ᐱᖁᖅᓯᖏᓐᓂᑦ ᑐᙵᕕᖃᕐᓗᑎᒃ.  

 

ᑕᐃᒪᐃᑦᑎᓕᒪᑎᑦᑎᓂᖅ ᐊᔪᕐᓇᙱᓚᖅ ᐃᓕᓐᓂᐊᑎᑦᑎᓂᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᐊᒻᒪᓗ ᓱᕈᓰᑦ ᐃᓚᔮᕇᓪᓗ 

ᖃᐅᔨᒪᑎᓪᓗᒋᑦ ᓈᓚᒃᑕᐅᔪᑦ ᐃᑲᔪᖅᓱᖅᑕᐅᔪᓪᓗ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ ᐊᖏᖅᓯᒪᑦᑎᐊᖅᐳᖓ ᑕᒪᒃᑯᓂᖓ ᑲᒪᒋᔭᖃᕐᓂᐊᕐᓗᑕ 

ᑐᓴᐅᒪᑎᑦᑎᑦᑎᐊᕐᓗᑕ ᑲᑐᔾᔨᖃᑎᒌᓐᓂᒃᑰᕐᓗᑕᓗ ᓱᕈᓰᑦ ᒪᒃᑯᒃᑐᓪᓗ ᐃᓚᔮᕇᓪᓗ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᖅᑐᓕᓂᕐᒧᑦ, ᒥᓂᔅᑕ ᓯᒪᐃᓚᒃ. 

 

ᒥᓂᔅᑕᑉ ᐅᖃᐅᓯᖓ 11 – 7(2): ᓄᓘᔮᑉ ᓴᕕᕋᔭᒃᓴᓕᕆᔨᖏᑕ ᐅᔭᕋᖕᓂᐊᕝᕕᐊ - ᓄᓘᔮᓐᓂ ᐱᔭᕐᓴᖅ (ᓯᒪᐃᓚᒃ)  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᕚᐹᓐᓛᓐ 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᓯᒋᐊᕈᒪᓪᓗᖓ ᖃᓄᐃᓕᖓᓕᕐᓂᖓᓂᒃ ᕚᐹᓐᓛᓐ ᓴᕕᕋᔭᑦᓴᓂᒃ 

ᐅᔭᕋᕐᓂᐊᕐᕕᒃ ᐊᒻᒪᓗ ᓄᓘᔮᓂ ᐅᔭᕋᕐᓂᐊᕐᕕᒃ. 

 

ᒪᐃ 15, 2026, ᕚᐹᓐᓛᓐᑯᑦ ᓴᐳᒻᒥᔭᐅᒍᒪᓕᓚᐅᖅᑐᑦ ᓇᒻᒥᓂᖃᖅᑎᐅᔪᓄᑦ ᐊᑭᓕᑦᓴᖃᕐᓂᕐᒧᑦ ᐱᖁᔭᖅᑎᒍᑦ. 

ᐃᖅᑲᖅᑐᐃᕕᒃᑯᑦ ᑎᒃᑯᐊᖅᑕᐅᓯᒪᔪᑦ ᖃᐅᔨᓴᖅᑎ ᑎᓕᔭᐅᓯᒪᔪᖅ ᑲᒪᖁᔭᐅᓪᓗᓂ ᑲᒻᐸᓂᐅᔪᑦ ᐊᐅᓚᑕᖏᓐᓂᒃ ᑎᒥᐅᓂᖓ 

ᐋᖅᑭᒋᐊᖅᑕᐅᕙᓪᓕᐊᒐᓱᐊᖅᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᒫᓐᓇᐅᔪᖅ, ᐅᑉᓗᒥ ᑕᐃᑲᓂ ᓄᓘᔮᑦ ᐅᔭᕋᖕᓂᐊᕐᕕᒻᒥ ᐱᓕᕆᔪᑦ. ᐱᓕᕆᑐᐃᓐᓇᕐᓂᐊᖅᑐᙴᖅ 

ᒫᓐᓇᐅᔪᖅ. ᒐᕙᒪᒃᑯᓐᓂᙶᖅᖢᑕ ᐃᓕᑕᕆᔪᒍᑦ ᑖᒻᓇ ᓄᓘᔮᑦ ᐅᔭᕋᖕᓂᐊᖅᑏᑦ ᑕᐃᑲᓂ ᐱᓕᕆᔪᑦ ᓄᓇᕗᒻᒥᐅᑕᓄᑦ 

ᐱᐅᔪᖅ. ᐱᐅᔪᖅ. ᐊᒥᓱᐊᓗᐃᑦ ᐃᓄᐃᑦ ᐱᓕᕆᖕᒪᑕ ᐊᒻᒪᓗ ᐃᓄᐃᑦ ᓇᖕᒥᓂᖅ ᐱᓕᕆᕝᕕᖃᖅᑐᑦ ᑕᐃᑲᓂ 

ᐱᓕᕆᐊᖃᒻᒫᕐᒪᑕ. ᒫᓐᓇᐅᔪᖅ ᐱᓕᕆᑐᐃᓐᓇᕐᓂᐊᖅᑐᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᕚᐹᓐᓛᓐᑯᓐᓄᑦ ᐱᐅᓂᖅᐹᖑᓂᕋᖅᑕᐅᔪᖅ ᓴᕕᕋᔭᑦᓴᔭᖓᑦ ᖃᐅᔨᒪᔭᐅᔪᖅ 

ᖃᓄᖅᑑᕈᑕᐅᓯᒪᓪᓗᓂ ᐱᕚᓪᓕᕈᑎᑦᓴᐅᒋᐊᖓ ᓄᓇᕗᒻᒥ ᑲᓇᑕᒥ. ᐱᓕᕆᐊᖅ, ᐃᓚᒋᔭᐅᓪᓗᑎᒃ ᑐᑦᓯᕋᖅᑕᐅᓯᒪᔪᖅ 

ᐃᒃᐱᑭᑦᑐᕐᔪᐊᒃᑯᑦ ᓄᓇᓯᐅᑎᑯᑖᒃᑰᕕᑦᓴᖅ ᑐᓚᑦᑕᕐᕕᑦᓴᕐᓗ, ᓱᓕ ᑕᑯᓐᓇᖅᑕᐅᔪᖅ ᓄᓇᕗᒻᒥ ᐱᒻᒪᕆᐅᓂᖓᓂᒃ ᐊᑯᓂᐅᔪᒧᑦ 

ᓯᕗᓂᑦᓴᑎᓐᓄᑦ ᐱᕙᓪᓕᐊᔪᓕᕆᓂᕐᒧᑦ ᐱᕚᓪᓕᕈᑕᐅᒍᓐᓇᕐᓂᖓᓂᒃ. 

 

ᐊᑕᐅᑦᓯᒃᑯᑦ, ᒐᕙᒪᒋᔭᕗᑦ ᓱᓕ ᐊᑦᓱᕉᑎᖃᐃᓐᓇᕐᓂᐊᖅᑐᑦ ᐅᔾᔨᖅᓱᑦᓯᐊᕐᓗᑎᒃ ᒪᑭᒪᔾᔪᑎᑦᓴᖃᕐᓗᑎᓪᓗ ᐅᔭᕋᕐᓂᐊᕐᓂᕐᒥᒃ 

ᐃᑉᐱᒋᔭᐅᑦᓯᐊᕐᓗᓂ ᓄᓇᕗᑦ ᐊᖏᕈᑎ, ᐃᓄᐃᑦ ᐱᔪᓐᓇᐅᑎᖏᑦ, ᐊᕙᑎᑦᑎᓐᓂᒃ ᓇᑦᓯᖅᑐᑦᓯᐊᕐᓂᒃᑯᑦ, ᐃᒻᒥᒃᑯᓪᓗ 

ᒪᓕᒐᖅᑎᒍᑦ ᕿᒥᕐᕈᔭᐅᒋᐊᓕᓐᓂᒃ ᐊᑐᐊᖅᓯᓗᑎᒃ. 

 

ᐅᓪᓗᒥᒧᑦ, ᕚᐹᓐᓛᓐᑯᑦ ᓇᓗᓇᐃᖅᓯᓯᒪᔪᑦ $136.7−ᒥᓕᐊᓐᓂᒃ ᐅᑎᖅᑎᑕᐅᔪᑦᓴᓂᒃ ᓇᓪᓕᐅᒃᑯᒫᓂᒃ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᒐᕙᒪᑐᖃᒃᑯᓪᓗ ᓄᓇᖃᖅᑳᖅᑐᒥᓂᓕᕆᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ ᑲᓇᑕᒥ. 

 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᖅᐸᓪᓕᐊᖏᓐᓇᕐᓂᐊᖅᑐᑦ ᐱᕙᓪᓕᐊᓂᐅᔪᓂᒃ ᐱᓕᕆᖃᑎᖃᕐᓗᑎᓪᓗ ᒐᕙᒪᑐᖃᒃᑯᓐᓂᒃ, 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᒪᓕᒐᕐᓂᒃ ᒪᓕᑦᑕᐅᒃᑲᐃᔨᓂᒃ, ᓄᓇᓕᓐᓂᓪᓗ ᑕᒪᓐᓇ ᓯᕗᒧᒋᐊᕈᑕᐅᑎᓪᓗᒍ. 

 

ᒪ’ᓇ, ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᒻᒪᕆᓐᓄᑦ. ᒥᓂᔅᑕ ᒪᐃᓐ. 

 

ᒥᓂᔅᑕᑉ ᐅᖃᐅᓯᖓ 12 – 7(2): ᓄᓇᕗᑦ ᑐᙵᓴᐃᔪᖅ ᐃᓐᓇᑐᖃᑦᑕᑦ ᑲᑎᒪᓂᐊᓂᒃ (ᒪᐃᓐ) 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐱᕕᖃᕈᒪᕗᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᐱᒻᒪᕆᐅᔪᓂᒃ 

ᑲᑎᒪᓂᐅᓚᐅᖅᑐᓂᒃ ᓄᓇᕘᒥ ᑲᑎᒪᑎᑦᑎᓵᓚᐅᖅᑐᓂᒃ ᒥᓂᔅᑕᓄᑦ ᑲᓇᑕᓕᒫᒥ. 

ᒪᐃ 13-ᒥ 14-ᒥᓗ, ᖁᕕᐊᓱᓚᐅᖅᐳᖓ 27-ᓂᒃ ᑲᑎᒪᑎᑦᑎᔪᓐᓇᓚᐅᕋᒪth ᒐᕙᒪᑐᖃᒃᑯᑦ−ᓄᓇᓕᕐᔪᐊᖑᓂᖅᓴᓂ 

ᐊᕕᒃᑐᖅᓯᒪᓂᐅᔪᓂ−ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ ᑲᑎᒪᓂᐅᔪᒥ ᒥᓂᔅᑕᓄᑦ ᑲᒪᒋᔭᖃᖅᑐᓄᑦ ᐃᓐᓇᑐᖃᕐᓄᑦ ᑕᒫᓂ 

ᐃᖃᓗᖕᓂ. ᐊᒥᓱᓄᑦ ᐱᓕᕆᖃᑎᒋᕙᒃᑕᓐᓄᑦ ᐅᐸᒍᑎᓯᒪᓚᐅᖅᑐᓄᑦ, ᑖᓐᓇ ᓯᕗᓪᓕᖅᐹᑦᑎᐊᖑᓚᐅᖅᐳᖅ 

ᐳᓛᕆᐊᕐᓂᕆᓚᐅᖅᑕᖓᑦ ᓄᓇᑦᑎᐊᕚᓗᑦᑎᓐᓄᑦ. ᖃᐅᔨᒪᔪᖓ ᐅᕙᓃᑦᑐᓕᒫᑦ ᖁᕕᐊᓱᑦᑎᐊᓚᐅᖅᑐᑦ, ᐊᓂᓪᓗᑎᒡᓗ 

ᖁᔭᓕᑦᑎᐊᖅᖢᑎᒃ ᐃᓕᖅᑯᓯᑦᑎᓐᓂᒃ, ᐱᖅᑯᓯᑦᑎᓐᓂᒃ ᐊᒻᒪ ᐱᓪᓚᑦᑖᖑᔪᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨ, ᐃᒃᓯᕙᐅᑕᐅᖃᑕᐅᓚᐅᕋᑉᑕ ᑕᒪᓐᓇ ᖁᕕᐊᓇᓪᓚᕆᓚᐅᖅᑐᖅ ᐊᒻᒪ 

ᐅᐱᓐᓇᓚᐅᖅᖢᓂᓗ. ᓄᓇᕗᑦ ᑕᒪᑐᒥᖓ ᐃᓐᓇᓕᕆᓂᕐᒧᑦ ᐃᒃᓯᕙᐅᑕᕆᔭᐅᖃᑕᐅᓚᐅᕐᒪᑦ ᑕᕝᕙᓂ ᐅᑭᐅᒥ ᖄᖏᖅᓯᒪᔪᒥ. 

ᑕᕝᕙᓂ ᑲᑎᒪᓚᐅᖅᑎᓪᓗᑕ ᐅᓂᑉᑳᓂᒃ ᐊᔾᔨᒌᙱᑦᑐᓂᒃ ᑐᓴᖅᑎᑕᐅᓚᐅᖅᑐᒍᑦ ᖃᐅᔨᓴᕈᑕᐅᓯᒪᔪᓂᒡᓗ ᐅᓂᒃᑳᕐᕕᐅᖦᖢᑕ 

ᖃᓄᖅ ᒥᒃᓵᓅᖓᔪᓂᒃ ᐊᔾᔨᒌᙱᑦᑐᓂᒃ. ᐃᓚᒋᔭᐅᑉᓗᓂ ᐃᓐᓇᐃᑦ, ᐱᑦᓯᐊᙱᑕᐅᑦᑕᕐᓂᕆᔭᖏᑦ ᑮᓇᐅᔭᖅᑎᒍᑦ ᐊᒻᒪ ᖃᓄᖅ 

ᖃᕆᑕᐅᔭᑎᒍᑦ ᐅᖃᖃᑎᒌᔾᔪᑕᐅᓱᖅᑐᑦ ᑕᒪᒃᑯᐊ ᐃᓐᓇᕐᓄᑦ ᖃᓄᖅ ᐊᑐᖅᑕᐅᔫᓪᓗᐊᕐᒪᖔᑕ ᐅᓗᕆᐊᓇᙱᑦᓯᐊᖅᑐᒃᑯᑦ 

ᐊᒻᒪᓗ ᓄᑖᑦ ᖃᕆᑕᐅᔭᑎᒎᖅᑐᑦ ᐃᑲᔫᑕᐅᔫᓪᓗᐊᖅᑐᑦ ᐃᓐᓇᐃᑦ ᐃᓐᓇᕈᖅᐸᓪᓕᐊᓚᐅᕐᓂᖏᑦᑕ ᐊᓗᐊᓂ ᖃᓄᖅ 

ᐃᑲᔫᑕᐅᔫᓪᓗᐊᖅᑐᓂᒃ ᓄᑖᓂᒃ ᑐᓴᖅᑎᑕᐅᓚᐅᖅᖢᑕ. 

 

ᑕᒫᓂ ᓄᓇᕗᑦ ᐃᓗᐊᓂ ᑕᐅᑐᓕᖅᐸᓪᓕᐊᕙᒌᓐᓇᖅᑐᒍᑦ ᑭᑐᓂᒃ ᐱᓕᕆᖃᑎᖃᖅᑑᓪᓗᐊᕐᒪᖔᑉᑕ ᑲᒪᒋᔭᐅᑦᓯᐊᖁᑉᓗᒋᑦ 

ᐃᓐᓇᕆᔭᕗᑦ. 

 

ᐆᒃᑑᑎᒋᓗᒋᑦ ᓄᓇᓕᖕᓂ ᒐᕙᒪᒋᔭᐅᔪᑦ ᕼᐋᒻᒪᓚᒋᔭᐅᔪᑦ ᐅᕝᕙᓘᓐᓃᑦ ᑲᑎᒪᔨᕋᓛᕆᔭᐅᔪᑦ ᑮᓇᐅᔭᓕᐅᖅᑕᐃᓕᓯᒪᔪᑦ 

(ᑐᓵᔨᑎᒍᑦ) ᓄᓇᓕᖕᓂ−ᑐᙵᕕᓕᖕᓂᒃ ᑲᒪᒋᔭᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᓂᒃ, ᓴᙱᒃᑎᒋᐊᖅᑎᑦᑎᕗᒍᑦ ᐃᓄᖕᓂᒃ 

ᐃᖅᑲᓇᐃᔭᖅᑎᒋᔭᐅᔪᓂᒃ ᓇᓗᙱᑦᑎᐊᕈᒪᓂᕐᒧᑦ ᐃᓐᓇᐃᑦ ᐱᔭᕆᐊᖃᖅᑕᖏᑦ ᐋᖅᑭᒃᓱᖅᑕᐅᓯᒪᒐᓗᐊᕐᒪᖔᑕ 

ᐃᓕᖅᑯᓯᕆᔭᐅᔪᑎᒍᑦ, ᓄᓇᓕᖕᒥᐅᑎᒍᑦ ᐅᖃᐅᓯᒃᑯᓪᓗ ᐃᓱᒪᒋᓗᒋᑦ.  

 

ᐅᖃᖅᑎᑦᑎᔩ, ᑐᕌᕆᔭᕗᑦ ᐃᑲᔪᖅᑐᐃᔪᒪᓂᐅᕗᖅ ᐃᓐᓇᕐᓂᒃ ᐊᖏᕐᕋᕆᔭᒥᓂ ᓄᓇᓕᖕᓂᓗ ᐊᖏᕐᕋᕆᔭᒥᓂ 

ᐊᔪᕐᓇᙱᓐᓂᓕᒫᖓᓂ. ᐱᔭᒃᓴᓕᒻᒪᕆᐊᓘᕗᒍᑦ, ᑭᓯᐊᓂᓗᑦᑕᐅᖅ ᒐᕙᒪᑐᖃᒃᑯᑦ−ᐊᕕᒃᓯᒪᓂᕐᓂ−ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᓂ ᐱᓕᕆᖃᑎᒋᕙᒃᑕᕗᑦ ᐊᔪᙱᓐᓂᖃᕐᓂᕐᓗ ᐃᓕᑦᑎᖃᑦᑕᐅᑎᔪᓐᓇᕐᓂᕐᒥᒃ ᐊᓯᒥᓂᒃ ᑲᓇᑕᓕᒫᒥ 

ᐱᒻᒪᕆᐊᓘᕗᖅ ᑕᒪᑐᒧᖓ ᐃᓱᐊᓄᑦ.  

 

ᑕᒪᓐᓇ ᐱᓕᕆᐊᒃᓴᖅ ᐱᑐᐃᓐᓇᙱᖦᖢᑎᒍᑦ, ᐱᔪᒃᓯᑎᑕᐅᑦᑎᐊᖅᖢᑕᓗ ᐱᓕᕆᐊᖑᓯᒪᔪᓂᒃ ᐊᓯᖏᓐᓂ ᑭᒡᒐᖅᑐᐃᕕᐅᔪᓂᒃ, 

ᐱᓗᐊᙳᐊᖅᖢᓂ ᑕᐃᒃᑯᐊ ᓄᓇᓕᕋᓛᖑᓂᖅᓴᓂ, ᐅᖓᓯᒃᑐᒦᑦᑐᑦ ᐊᒻᒪ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ. ᐃᓐᓇᖁᑎᕗᑦ 

ᓇᒡᓕᒋᔭᕗᑦ, ᑖᓐᓇ ᒐᕙᒪᐅᔪᖅ ᑐᕌᒐᖃᖅᐳᖅ ᐃᓕᑦᑎᕚᓪᓕᕋᓱᒃᖢᑎᒃ ᐊᔪᕐᓇᙱᓐᓂᓕᒫᖓᒍᑦ ᑖᒃᑯᓇᙵᑦ, 

ᓇᓂᓯᓇᓱᒃᖢᑎᒃ ᐃᓱᒪᒃᓴᖅᓯᐅᕈᑎᑦᑎᐊᕙᖕᓂᒃ ᐋᖅᑭᒍᑎᒃᓴᓂᒃ ᐱᐅᓛᒃᑯᑦ ᐃᑲᔪᕈᒪᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔨ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᑕᖅᑐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ 

 

ᒪᓕᒐᓕᐅᖅᑎᑉ ᐅᖃᐅᓯᖓ 20 – 7(2): ᑲᔪᓯᓂᖓ ᒨᓯᓯ ᐆᔪᑯᓗᒃ (ᑕᖅᑐ) 

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᑦᑎᓐᓂ ᐃᒃᐱᐊᕐᔪᖕᒥ ᐊᒃᓱᕈᕐᒪᑕ ᒫᓐᓇ ᐃᓚᙵᓚᐅᕋᑦᑕ ᐱᖓᔪᐊᖑᑎᓪᓗᒍ. ᑖᓐᓇ 

ᐃᓄᒋᐊᓄᑦ ᓄᓇᕗᒻᒥᐅᓄᑦ ᖃᐅᔨᒪᔭᐅᓚᐅᖅᑐᖅ ᐊᒃᑲᒋᓚᐅᖅᑕᕋ ᒨᓯᔅ ᐆᔪᑯᓗᒃ. ᑖᓐᓇ ᐃᑲᔪᕋᓱᖃᑦᑕᓚᐅᕐᒪᑦ 

ᖃᓄᓕᒫᑦᑎᐊᖅ ᐊᒃᓱᕈᖅᖢᓂ ᐃᖅᑲᓇᐃᔮᒃᓴᓄᑦ ᒪᒃᑯᒃᑐᓂᒡᓗ ᐅᐱᒍᓱᑦᑎᐊᖃᑦᑕᖅᖢᓂ. ᐃᖅᑲᐅᒪᑦᑎᐊᖅᐸᕗᑦ ᐃᓚᖏᑦ, 

ᕿᒪᒃᑕᑯᓗᖏᑦ. ᑐᒃᓯᐊᕐᓂᒃᑯᑦ ᐃᓱᒪᒋᓂᐊᖅᐸᕗᑦ ᐊᒃᓱᕈᕐᒪᑕ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐃᓱᒪᒋᐅᑦᑎᐊᖅᐳᑦ ᐃᓚᒋᔭᓯ, ᓄᓇᖅᑲᑎᒋᔭᓯᓗ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, 

ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 21 – 7(2): ᓴᓇᔭᐅᓂᖏᑦ ᑲᓇᑕᒥ ᐃᒡᓗᖁᑎᐅᔪᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ. ᐊᒻᒪᓗ ᐊᑦᒪᓐᑕᓐᑯᓐᓂᒃ 

ᐃᑲᔪᖅᑐᐃᕗᑦ ᑲᓇᑕᒥ ᐅᓪᓛᒃᑯᑦ.  

 

ᐅᖃᖅᑎᑦᓯᔩ, ᐅᓪᓛᖅ ᓇᖏᖅᓯᕗᖓ ᐱᕙᓪᓕᐊᓪᓚᕆᒃᓯᒪᓂᖓᓂᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕐᓂᕐᒥᒃ ᑲᓇᑕᒥ 

ᑐᕌᖓᔪᒧᑦ. ᐃᓕᑕᕆᔪᒪᓪᓗᒍ ᐊᑦᑐᐃᓪᓚᕆᒃᓯᒪᓂᖓ ᑮᓇᐅᔭᖅᑐᕈᑕᐅᓂᐊᕐᓂᖓ ᓄᓇᕗᒻᒥ ᑕᒪᓐᓇ.  

 

ᑖᓐᓇ ᐃᓗᖏᖅᑐᖅᓯᒪᓂᐅᔪᖅ $241−ᒥᓕᐊᓐ ᑮᓇᐅᔭᓂᑦ ᒐᕙᒪᑐᖃᒃᑯᓐᓂᑦ ᓇᕝᕚᕈᑎᐅᓛᖅᑐᖅ 

ᓯᕗᒧᐊᕈᑎᑦᓴᑦᓯᐊᕙᐅᓚᖓᔪᑦ ᓄᓇᕗᒻᒥ ᐃᓪᓗᑭᑦᓴᖅᑑᓯᒪᔪᑐᖃᐅᓂᖓ ᐱᓪᓗᒍ. ᐱᓕᕆᖃᑎᖃᑦᓯᐊᕐᓂᒃᑯᑦ ᒐᕙᒪᑎᒍᑦ 

ᒐᕙᒪᑐᖃᒃᑯᓐᓂᒃ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᓱᓪᓗ ᓯᕗᒧᐊᕈᔾᔭᐅᒍᓐᓇᕐᒪᖔᑦ ᑲᑐᔾᔨᖃᑎᒌᓪᓗᑕ ᑐᕌᒐᕆᔭᕗᑦ 

ᐱᓇᓱᓪᓗᑎᒍᑦ.  

 

ᐅᖃᖅᑏ, ᖁᕕᐊᓲᑎᒋᓪᓗᑎᒍᑦ ᑖᓐᓇ ᐱᕙᓪᓕᐊᓂᖓ ᐃᓕᑕᖅᓯᒋᐊᖃᕐᒥᔪᒍᑦ ᐱᓪᓚᑦᑖᓂᒃ ᑭᙳᓪᓚᑦᑖᖅᑕᖏᑦ ᓄᓇᓕᑦᑕ 

ᓴᓂᑭᓗᐊᕐᒥ ᑕᒫᓂ 5%−ᖏᑦ ᐃᓪᓗᑦᓴᖃᕆᐊᖃᖅᐳᑦ ᐊᒥᓲᓂᖏᑦ ᐃᓚᒌᑦ, ᐃᓐᓇᐃᑦ ,ᐃᓅᓱᑦᑐᓪᓗ ᐅᑕᖅᑭᔪᑦ 

ᐊᑦᑕᓇᙱᑦᑐᒥᒃ ᐊᖏᕐᕋᕆᔪᓐᓇᖅᑕᖏᓐᓂᒃ. 

 

ᑕᒪᓐᓇ ᐊᑦᓱᕈᕐᓂᖓ ᐃᓪᓗᑭᑦᓴᕐᓂᖅ ᐅᖁᒪᐃᑦᑑᒻᒪᑦ ᐱᔭᕆᐊᖃᓪᓚᕆᑦᓱᓂᓗ. ᓄᑖᓂᒃ ᐃᓪᓗᓕᐅᕐᓂᖅ ᐊᑭᑐᓗᐊᙱᑦᑐᓂᓗ 

ᐊᑐᖅᑐᐊᕋᑦᓴᓂᒃ ᐱᕚᓪᓕᕈᑎᐅᓚᖓᕗᖅ. ᐱᓕᕆᐊᑦᓴᑦ ᐃᑲᔪᕈᑎᐅᒍᓐᓇᖅᑐᑦ ᐃᓄᐃᑦ ᑎᒥᖁᑎᖏᓐᓄᑦ, ᓄᓇᓕᓐᓄᑦ, 

ᓄᓇᓕᓐᓂᓗ ᑲᑐᔾᔨᖃᑎᒋᔭᐅᓂᖅ ᐃᓪᓗᓕᐅᕈᑎᑦᓴᓄᑦ ᐱᓪᓚᕆᐊᓘᒻᒪᑦ ᐋᖅᑭᒍᑎᑦᓴᐃᑦ ᓴᖅᑭᓂᖅᓴᐅᓚᖓᒻᒪᑕ 

ᓄᓇᓕᓐᓂᙶᕌᖓᑕ ᑕᒪᒃᑯᐊ. 

 

ᐅᖃᖅᑎ, ᐃᓪᓗᓕᐅᕐᓂᑐᐃᓐᓇᐅᙱᒻᒪᑦ ᑭᓯᐊᓂᑦᑕᐅᖅ ᐅᐱᓐᓇᑦᓯᐊᕆᐊᖃᕐᓂᕐᒥᒃ ᐃᒪᐃᑦᑐᒦᑦᑐᓂ. ᐃᓪᓗᓕᐅᖅᑎᓪᓗᑕ 

ᐃᑲᔪᖅᑐᐃᕗᒍᑦ ᐃᓚᒌᓂᒃ ᖃᑕᕐᖑᑎᒌᓂᒃ ᐃᓕᓐᓂᐊᕐᓂᕐᒧᓪᓗ ᐊᑦᑕᓇᙱᓐᓂᖅᓴᐅᓕᕐᓗᑎᓪᓗ ᓄᓇᓖᑦ. ᐃᓕᑕᕆᓪᓗᑎᒍᓪᓗ 

ᐊᑦᓱᕈᕐᓇᖅᑐᖅ ᓱᓕ ᐊᑭᑦᑐᖅᐸᓪᓕᐊᓃᑦ ᐃᓪᓗᑦᓴᐃᑦ, ᐃᓪᓗᓕᐅᕐᓂᑦᓴᓗ ᐊᑯᓂᐅᕙᙱᒻᒪᑦ. ᐅᖃᖅᑏ, ᐊᖏᖅᑕᐅᔪᒪᓪᓗᖓ 

ᐱᐊᓂᒍᓐᓇᖁᓪᓗᒍ ᐅᖃᐅᓯᑦᓴᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᐅᖃᐅᓯᒃᓴᕆᔭᒥᓂᒃ ᐃᓱᓕᑦᓯᒍᒪᓪᓗᓂ, ᐋᒃᑳᖅᑐᖃᖅᐸ? ᑐᓴᙱᓐᓇᒪ. ᒥᔅᑕ ᖃᕝᕕᒃ, 

ᑲᔪᓯᒃᑲᓐᓂᕆᑦ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲᓗ ᐱᔭᕇᖅᓯᒍᓐᓇᖅᓯᑎᑕᐅᒐᒪ ᐅᖃᐅᓯᑦᓴᓐᓂᒃ. 

ᓇᒦᒃᑲᓗᐊᖅᐳᖓ? ᐃᓕᑕᕆᒻᒥᔭᕗᑦᑕᐅᖅ, ᐅᖃᕋᑖᕐᒥᒻᒪᒍ.  

 

ᑖᓐᓇ ᐊᖏᕈᑦ ᐋᖅᑭᒍᑎᑐᐃᓐᓇᐅᔾᔮᙱᒻᒪᑦ ᑕᒪᐃᓐᓂ ᑭᓯᐊᓂ ᑐᕌᕈᑎᐅᕙᓪᓕᐊᑦᓯᐊᕐᒪᑦ ᐃᓇᑦᓰᓐᓇᖅᐳᖓ 

ᐱᓕᕆᖃᑎᖃᑦᓴᐃᓐᓇᕐᓗᑎᒃ ᑮᓇᐅᔭᖃᑦᓴᐃᓐᓇᕐᓗᓂᓗ ᓄᓇᓖᑦ ᓲᕐᓗ ᓴᓂᑭᓗᐊᒥ, ᓄᓇᕗᒻᒥᓗ ᐱᕙᓪᓕᐊᓂᖃᑦᓯᐊᖅᑐᒥᒃ 

ᑕᑯᓛᖁᓪᓗᒋᑦ ᓯᕗᓂᑦᓴᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᖃᓗᑦᑑᑦᓯᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 22 – 7(2): 50 ᐊᕐᕌᒍᒋᓕᖅᑕᖓ ᐅᒥᖕᒪᒃ ᖁᕕᐊᓲᑎᐅᓂᖅ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᕐᒥ ᐅᓪᓛᒃᑰᖅᐸᒃᑲ ᑕᑯᓐᓇᖅᑐᑦ ᐃᖃᓗᒃᑑᑦᓯᐊᕐᒥ. ᓄᙳᐊᓂ 

ᐃᓅᓯᒪᑦᓯᐊᕐᓂᐊᖅᐳᓯ. ᐱᒍᓐᓇᖅᓯᓛᕋᓗᐊᖅᐳᖓ ᐱᔭᕇᕈᑦᑕ ᑕᕝᕙᓂ.  

 



ᑕᓪᓕᒥᖅ, ᒪᐃ 22, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

50−ᒋᓕᖅᑕᖓᓂᒃ ᐅᒥᒻᒪᒃ ᓇᓪᓕᐅᕐᓂᖅᓯᐅᕐᒪᑕ ᐱᓂᐊᕐᓂᐅᕙᑦᑐᖅ ᖁᔭᓐᓇᒦᖅᐸᒃᑲ ᐊᑭᓕᖅᑕᐅᙱᑦᓱᑎᒃ 

ᐱᓕᕆᖃᑦᑕᖅᑐᑦ, ᐅᓄᕐᓂᖅᓴᐅᒑᖓᑕ ᐊᑭᓕᖅᓱᖅᑕᐅᓇᑎᒃ ᐱᕙᓪᓕᐊᓂᖅᓴᖃᖃᓲᖑᒻᒪᑦ. ᐊᕐᕌᒎᓛᖅᑐᒧᑦ ᑐᙵᓱᑦᑎᑦᓯᕗᖓ 

ᖃᖓᑐᐃᓐᓇᕐᓘᓐᓃᑦ ᐱᓂᐊᕐᓂᖅᑕᖃᕌᖓᑦ ᐃᓚᐅᖃᑦᑕᖁᔨᓪᓗᖓ. ᑖᒃᑯᐊᓗ ᐃᖃᓗᒃᑑᑦᓯᐊᒥ ᑕᖅᑮᒃ ᒪᕐᕉᓐᓂᒃ 

ᑮᓇᐅᔭᓕᐅᕋᓱᒍᓐᓇᓚᐅᕐᒪᑕ ᖃᒧᑕᐅᔭᖅᑐᓄᑦ ᓱᒃᑲᓴᐅᑎᕙᑦᑐᒧᑦ. 

 

ᑕᒪᒃᑯᐊ ᓱᒃᑲᓴᐅᑎᕙᑦᑐᑦ ᖁᕕᐊᒋᔭᓪᓚᕆᔪᒻᒪᑕ ᑕᑯᕋᓐᓈᖅᑕᐅᒋᐊᖅᑐᖅᐸᑦᓱᑎᒃ ᓯᑯᒥ. ᑕᒫᓂ 100−ᖑᓚᐅᑦ ᓄᓇᓯᐅᑎᓂᒃ 

ᑕᑯᓚᐅᖅᑐᖓ ᑖᒃᑯᐊᓗ ᖃᒧᑕᐅᔭᐃᑦ ᐱᒐᓗᐊᕆᓪᓗᑎᒃ ᐊᒥᓱᒻᒪᕆᐅᓚᐅᖅᑐᑦ ᐃᓄᐃᑦ. ᓯᕗᓪᓕᖅᐹᕐᒥ ᑖᒃᑯᐊ 

ᓱᒃᑲᓴᐅᑎᑦᓯᕙᑦᑐᑦ 100, 200 ᖁᑦᓯᓂᖃᖅᑐᒥᒃ ᓱᒃᑲᓴᐅᓐᓂᖃᓚᐅᖅᑐᑦ. ᑖᒃᑯᐊ ᒥᑭᓐᓂᖅᓴᐃᑦ ᐃᓚᐅᒍᓐᓇᓚᐅᖅᑐᑦ ᓯᑯᒥ  

ᓱᒃᑲᓕᖃᑕᐅᑦᓱᑎᒃ ᐃᓚᒌᑦ ᑕᐱᖃᑎᒌᑦᑐᓪᓗ ᓱᒃᑲᓴᐅᑎᔪᓄᑦ ᓄᓇᒥ.  

 

ᑕᒪᒃᑯᐊ ᑕᑯᕙᓪᓕᐊᑐᐃᓐᓇᕐᓂᐊᖅᑕᕗᑦ ᓯᕗᓂᑦᓴᑦᑎᓐᓂ ᐃᓅᓱᑦᑐᑦ ᓱᒃᑲᓴᐅᔾᔭᐊᕙᓛᕐᓂᖏᓐᓂᒃ. ᑭᓇᑐᐃᓐᓇᖅ 

ᐃᓚᐅᓛᕈᒪᑉᐸᑦ ᐃᖃᓗᑦᑑᑦᓯᐊᕐᒧᑦ ᐱᓂᐊᕐᓂᖃᖅᑎᓪᓗᒍ ᐱᓇᓱᐊᕈᓯᐅᑉ ᓄᙳᐊᓂ. ᓱᒃᑲᓴᓐᓇᕈᓐᓃᕋᓗᐊᕈᓂ ᓱᓕ ᐃᓗᐊᓂ 

ᓯᓚᒥᓗ ᐱᙳᐊᕐᓂᖃᓲᖑᒻᒥᒻᒪᑦ. ᖁᔭᓐᓇᒥᖅᓱᒋᑦ ᑖᒃᑯᐊ ᐊᑭᓕᖅᑕᐅᓇᑎᒃ ᐃᑲᔪᖅᐸᓚᐅᖅᑐᑦ ᐃᓇᑦᓯᓪᓗᖓᓗ 

ᐃᑲᔪᖅᑐᐃᒃᑲᓐᓂᖃᑦᑕᖁᓪᓗᒋᑦ ᐃᖃᓗᒃᑑᑦᓯᐊᖅ ᐱᒃᑯᒥᓇᑦᓯᐊᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᐊᓇ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 23 – 7(2): ᑯᒑᓗᒃ ᑰᖓᓂ ᓯᒥᒃᑐᐃᔪᑦ ᐱᔭᒃᓴᖓ (ᒪᐃᒃ) 

 

ᒪᐃᒃ: ᐅᓪᓛᒃᑯᑦ. ᖁᔭᓐᓇᒦᒃ. ᐸᓐᓂᖅᑑᕐᒥᐅᑦ ᐅᓪᓛᒃᑰᖅᑲᒃᑲ. ᐅᖃᐅᓯᔅᓴᖃᓕᕐᒥᔪᖓᓕ ᑖᓐᓇ ᓄᑖᖑᙱᑦᑐᖅ.  

 

ᑕᐃᒪ ᕿᑭᖅᑕᓂᒃᑯᑦ ᐊᖓᔪᖅᑳᖓᑦ ᐊᒻᒪᓗ ᕿᑭᖅᑖᓗᒃ ᑯᐊᐸᕇᓴᒃᑯᑦ ᐊᖓᔪᖅᑳᖓᑦ ᐸᓐᓂᖅᑑᕐᒨᓚᐅᖅᓯᒪᒻᒪᑕ 

ᑲᑎᒪᖃᑎᖃᕆᐊᖅᑐᖅᑐᑎᒃ ᑰᒑᓘᑉ ᒥᔅᓵᓄᑦ ᐸᓐᓂᑑᕐᒥᐅᓂᒃ. 

 

ᑕᐃᒪ ᒪᐃ 12−ᖑᑎᓪᓗᒍ ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪᓗ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐃᓚᒋᔭᐅᓪᓗᖓ 

ᑖᒃᑯᓇᙵᑦ ᑕᐃᕋᑖᖅᑕᓐᓂᑦ ᑲᑎᒪᖃᑎᖃᓚᐅᖅᓯᒪᔪᒍᑦ.  

 

ᐅᖃᕈᒪᔪᖓ ᑖᓐᓇ ᑰᒑᓘᓂᕋᖅᑕᖅ ᐸᓐᓂᖅᑑᑉ ᐃᒪᖓᓅᖓᒻᒪᑦ ᐊᒻᒪᓗ ᑖᓐᓇ ᑰᒑᓗᒃ ᐊᐅᒃᑲᓐᓂᓕᐅᓂᕋᖅᑕᑎᓐᓄᑦ 

ᐃᓄᓐᓄᑦ ᓂᕈᐊᖅᑕᐅᓯᒪᔪᖅ ᓄᓇ ᐊᖏᔫᒻᒪᑦ ᐃᖃᓗᒐᓱᕝᕕᐅᒍᓐᓇᖅᑐᓂᓗ ᑮᓇᐅᔭᓕᐅᕈᑎᔅᓴᐅᓪᓗᓂᓗ, ᓇᓗᓇᐃᕈᒪᔭᕋ 

ᑖᓐᓇ 10,000 ᐅᖁᒪᐃᓐᓂᓪᓂ 1980−ᒥᓂᑦ ᐊᕐᕌᒍᑕᒫᑦ ᐃᖃᓗᑐᐃᓐᓇᕐᓂᒃ ᑕᓯᕐᒥᐅᑕᓂᒃ ᓂᐅᕕᐅᑎᔅᓴᕐᕕᐅᕙᑦᑐᖅ. ᑕᒫᓂ 

10,000 ᐅᖁᒪᐃᓐᓂᖓ, ᐊᕐᕌᒍᑕᒫᑦ 1980−ᒥᓂᑦ.  

 

ᑖᓐᓇ ᓇᑉᐸᐃᕕᐅᒍᒪᔪᖅ ᑰᒑᓗᒃ ᐸᓐᓂᑑᕐᒥᐅᓄᑦ ᐃᓱᒫᓘᑎᔅᓴᑑᔮᖅᑐᖅ. ᐃᖃᓗᒻᒥᐅᑦ ᓱᓕᕆᙱᑦᑐᐃᑦ ᑰᒑᓗᒻᒥ 

ᐸᓐᓂᑑᕐᒥᐅᑎᑐᑦ. ᑖᓐᓇ ᑲᑎᒪᓂᕆᓚᐅᖅᑕᕗᑦ ᑕᐃᒃᑯᓂᖓ ᑕᐃᖅᑲᐅᔭᓐᓂᑦ ᕿᑭᖅᑕᓂᒃᑯᓂᓪᓗ ᐊᒻᒪᓗ ᕿᑭᖅᑖᓗᒃ 

ᑯᐊᕋᕇᓴᒻᒥᐅᓂᑦ ᑐᑭᓯᕚᓪᓕᓚᐅᖅᑐᑦ ᖃᓄᑎᒋ ᑖᓐᓇ ᑰᒑᓗᒻᒥ ᓇᑉᐸᖅᑕᐅᔪᒪᔪᖅ ᐊᑦᑐᐃᓂᐊᕐᒪᖔᑦ ᐊᑲᐅᓈᙱᑦᑐᒃᑯᑦ 

ᐸᓐᓂᑑᕐᒥᐅᓄᑦ. ᑕᒪᔾᔭ ᒫᓐᓇ ᐅᖃᐅᓯᔅᓴᕆᔭᕋ ᑰᒑᓘᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓂᐅᖅᑏᑦ ᐅᖃᐅᓯᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 24 – 7(2): ᓄᑖᕈᖅᑐᑦ ᓂᕈᐊᕐᕕᓐᓄᑦ ᐳᓛᕆᐊᕈᑎᓐᓂ ᓇᐅᔮᒧᑦ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᓪᓛᒃᑯᑦ. ᑖᓐᓇᓕ ᐃᑉᐸᒃᓴᖅ ᐃᓛᒃ ᑐᑮᕈᑎᑲᐃᓐᓇᓚᐅᕋᒪ ᒪᒥᐊᓈᖅᐳᖓ.  

ᐃᓛᖕᐃᓛᒃ ᓇᐅᔮᓄᑦ ᐳᓛᕆᐊᖅᓯᒪᓚᐅᕋᒪ ᑲᑎᒪᔨᖏᓐᓂᒃ ᑲᑎᖃᑎᖃᖅᓱᖓ ᕼᐋᒻᒪᓚᒃᑯᑦ ᑐᙵᓱᒃᑎᑕᐅᑦᓯᐊᓚᐅᕋᒪ 

ᖁᔭᒋᕙᒃᑲ ᓇᐅᔮᕐᒥᐅᑕᐃᑦ. ᐃᓐᓇᕐᓄᓪᓗ ᐳᓛᕆᐊᓚᐅᖅᓱᖓ ᐊᒻᒪ ᐋᓐᓂᐊᕐᕕᖕᒧᑦ ᐅᓐᓂᕐᓘᑎᐅᖃᑦᑕᕐᒪᑦ ᑕᑯᒋᐊᓚᐅᖅᓱᒍ 

ᐋᓐᓂᐊᕐᕕᒃ, ᐱᓕᕆᔨᖏᓪᓗ, ᓇᔭᙳᐊᖏᑦ.  

 

ᐊᒻᒪᑦᑕᐅᖅ ᓄᓇᑦᑎᓐᓂ ᐱᐊᕆ ᕿᒥᕐᕈᖃᑎᒋᓚᐅᕐᒥᒐᒃᑯ ᐃᓕᓐᓂᐊᕐᕕᖕᒥᒃ ᓴᓇᔭᐅᕙᓪᓕᐊᔪᖅ ᐱᐊᓂᒃᑕᐅᕙᓪᓕᐊᔪᖅ 

ᐱᐅᓯᔪᐊᓗᒃ. ᕿᑎᒡᕕᖓ ᐊᖏᔪᑦᑎᐊᕚᓘᓕᖅᓱᓂᓗ. ᑕᒪᓐᓇ ᐅᓂᒃᑳᕆᒍᒪᑐᐃᓐᓇᖅᓱᒍ ᑕᐃᒃᑯᐊ ᐃᑉᐸᒃᓴᖅ 

ᐅᖃᐅᓯᕆᒐᓱᓚᐅᖅᑕᒃᑲ ᐅᖃᑦᑎᐊᓛᓕᖅᐸᒃᑲ ᐱᓇᓱᐊᕈᓯᐅᓛᖅᑐᒥᓪᓘᓐᓃᑦ, ᑯᕋᐃᒡ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 25 – 7(2): ᐊᑎᒋ ᒥᖅᓱᖅᑕᐅᔪᖅ ᐸᓂᑉᓄᑦ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐸᓂᒐ ᒥᓕ ᐊᑕᖓᑦ ᐅᖃᐅᓯᕆᒍᐊᓕᕐᒥᔭᕋ. ᑕᒡᕙ ᓄᑖᕐᒥᒃ ᐊᑎᒋᒥᒃ 

ᐊᑐᓕᕐᒥᔪᖓ ᐃᑉᐸᒃᓵᓂ ᓂᖃᐃᑐᕐᓂᕐᒥᒃ ᐊᐅᓪᓚᖅᑳᖅᑎᓐᓇᖓ ᒥᖅᓱᐊᓪᓚᒥᐊᕐᒥᖕᒪᒍ ᐅᑉᓛᒃᑯᑦ ᑐᐸᒃᑲᒪ ᑕᐃᑲ 

ᐅᑕᖅᑭᐅᔭᖅᑐᖅ ᐅᕙᒻᓂᒃ ᐆᒃᑐᖁᔨᓪᓗᓂ.  

 

ᐊᑎᖕᒥᒐᒃᑯ ᓈᒻᒪᑦᓯᐊᕐᒥᔪᖅ. ᐸᓂᒐ ᒥᓕ, ᓇᒡᓕᒋᕙᒋᑦ. (ᑐᓵᔨᑎᒍᑦ) ᐸᓂᒃ, ᓇᒡᓕᒋᒻᒪᕆᒃᐸᒋᑦ ᖁᔭᓐᓇᒦᒃ 

ᐊᑎᒋᑖᖅᑎᑦᑎᓚᐅᕋᕕᑦ ᐅᕙᓐᓄᑦ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ ᑕᒪᒃᑯᐊ ᐊᓐᓂᕌᕗᑦ ᐊᑎᒋᕗᑦ ᑕᑯᒥᓇᑦᓯᐊᖃᑦᑕᖅᑐᑦ ᒥᖅᓱᒃᑳᓘᒻᒪᑕ ᐃᓄᐃᑦ, ᓴᓇᒃᑳᓗᐃᑦ, 

ᓴᖅᑭᒃᑲᓐᓂᕈᒥᓇᑐᐃᓐᓇᖃᑦᑕᖅᐳᑦ. 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑲᖏᖅᓯᓂᐅᑉ ᓂᒋᐊᓄᑦ, ᒥᔅ ᑕᑦᑐᐃᓂ. 

 

ᒪᓕᒐᓕᐅᖅᑎᑉ ᐅᖃᐅᓯᖓ 26 – 7(2): ᒪᒥᐊᔾᔪᑎᕙᕗᑦ ᕿᒪᒃᑕᖏᑦ ᒥᐅᕆ ᓯᒍᑦᓴᓐ (ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᖃᑎᒃᑲ ᐃᖅᑲᐅᒪᖃᑎᒋᒍᒪᑐᐃᓐᓇᖅᑕᒃᑲ ᐃᑉᐸᒃᓴᖅ 

ᐃᖅᑲᐅᒪᓪᓗᒍ ᒥᐊᓕ ᐊᒪᐅᔭᒃᓴ ᒍᑦᓴᓐ ᐊᒻᒪ ᐃᓚᑯᓗᖏᑦ, ᐃᒃᐱᒋᑦᓯᐊᖅᑰᕐᒪᑕ ᖃᓄᑎᒋ ᐊᒃᑐᐊᓂᖃᕐᒪᑕ 

ᑐᖁᔪᖃᑳᓪᓚᖕᓂᖅᑎᓪᓗᒍ ᐃᓱᒪᒋᔭᒃᑲ, ᐊᒃᓱᐊᓗᒃ ᐃᒃᐱᒋᔭᒃᑲ. ᑕᐃᑲᓃᓪᓗᐊᕋᔭᓚᐅᕐᒥᔪᖓ ᑭᓯᐊᓂ ᑕᕝᕙᓃᒋᐊᖃᕋᑦᑕ.  

 

ᖁᔭᓐᓇᒦᕈᒪᑐᐃᓐᓇᖅᑐᖓ ᐊᒻᒪ ᐃᖅᑲᐅᒪᔭᒃᑲ ᓄᓇᓕᕋᓛᑉᑎᓐᓂ ᐊᖏᔪᑲᓪᓛᓗᖕᒥᒃ ᐊᒃᑐᐊᓂᖃᕐᒪᑦ ᐃᓐᓇᐅᒐᓗᐊᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᐃᖅᑲᐅᒪᖃᑎᒋᑦᓯᐊᖅᐸᕗᑦ ᐊᒻᒪᓗ ᐃᓱᒪᒋᔭᐅᑦᓯᐊᖅᐳᑦ ᐃᓚᙵᕋᑖᖅᓯᒪᔪᐃᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᑲᑎᒪᔾᔪᑎᕗᑦ ᓈᓴᐅᑎᖓ 4, ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

5, ᐳᓛᕆᐊᖅᓯᒪᔪᓄᑦ ᐃᓕᓴᖅᓯᓂᖅ. 6, ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᒥᔅᑕ ᖁᓕᒃᑖᓇ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 

ᐊᐱᖅᑯᑦ 16 – 7(2): ᐊᖅᑯᓵᕆᐊᖅ ᐱᔪᓐᓃᕐᕕᒃᓴᖅ ᑐᑦᑕᕝᕕᖓ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓱᒫᓘᑎᒋᒐᑦᑎᒍᑦ ᐊᖅᑯᓯᕆᐊᖅ ᒪᒥᓴᕐᕕᒃ ᑖᓐᓇ ᐃᒡᓗ ᐊᑐᖅᑕᐅᓂᐊᕐᒪᑦ ᐱᒻᒪᕆᐅᔪᖅ ᓄᓇᕗᒻᒥ ᐊᔪᓕᕈᑎᖃᖅᐸᒃᑐᓄᑦ 

ᐊᒻᒪ ᖁᐊᖅᓵᖅᓯᒪᔪᓄᑦ ᐃᑲᔪᖅᑐᐃᕕᐅᓂᐊᕐᓗᓂ.  



ᑕᓪᓕᒥᖅ, ᒪᐃ 22, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

 

ᒥᓂᔅᑕ ᖃᐅᔨᒪᖕᒪᑦ ᒪᓕᒐᓕᐅᕐᕕᒃ $38,000,000−ᓂᒃ ᑮᓇᐅᔭᓂᒃ ᑐᓂᓯᓯᒪᖕᒪᑕ ᑕᐃᓐᓇ ᓴᓇᔭᐅᔾᔪᑎᒃᓴᓄᑦ. 

ᓴᓇᔭᐅᓯᒪᓕᖅᑐᖅ ᑕᐃᒪᙵᑦ 2022-2023−ᒥᓂᑦ. ᒥᓂᔅᑕ ᐅᓂᒃᑳᕈᓐᓇᖅᐸ ᖃᖓ ᑖᓐᓇ ᐱᔭᕇᖅᑕᐅᓂᐊᕐᒪᖔᑕ ᐃᒡᓗ 

ᑕᐃᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ ᐃᒡᓗ ᑕᐃᓐᓇ 

ᐱᔭᕇᖅᑕᐅᕙᓪᓕᐊᓪᓚᕆᓕᖅᑐᖅ ᐃᒡᓗ, ᑕᖅᑭᕐᓂ ᐊᒡᒋᖅᑐᓂ ᐃᖅᑲᓇᐃᔭᖅᑕᐅᓂᐊᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ ᓯᕗᓪᓕᖅᐹᖅ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ, ᑭᐅᒐᕕᑦ. ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐊᐅᓚᑦᑎᔩᑦ 

ᑕᐃᑲᓂ ᐊᖅᑯᓯᕆᐊᕐᕕᒃ ᒪᒥᓴᕐᕕᖕᒥ ᓴᖅᑭᑕᐅᓚᐅᕐᒪᑦ ᑕᖅᑲᒃᑯᓄᖓ ᒐᕙᒪᒃᑯᑦ ᓯᓚᑖᓂᙶᖅᑐᒥᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑖᓐᓇ ᓴᖅᑭᔮᖅᑎᑕᐅᔪᖅ ᓇᓗᓇᐃᓚᐅᖅᑐᖅ ᒪᑐᓚᐅᕐᒪᑦ ᒪᐃ 11−ᒥ.  

 

ᒥᓂᔅᑕ ᖃᔅᓯᓂᒃ ᑐᒃᓯᕋᖅᑐᖃᕐᓂᖅᐸ ᐃᖅᑲᓇᐃᔮᒃᓴᓂᒃ ᐱᓇᓱᒃᑐᕕᓃᑦ, ᐱᓇᓱᒃᓯᒪᔪᖅ ᖃᓄᕐᓗ ᐱᓕᕆᕕᒃ ᑖᓐᓇ ᖃᓄᑎᒋ 

ᐃᓚᐅᖕᒪᖔᑦ ᐊᖅᑯᓯᕆᐊᕐᕕᖕᒥ ᒪᒥᓴᕐᕕᖕᒥ ᐊᐅᓚᑦᑎᔨᓄᑦ ᑐᑭᒧᐊᒃᑎᑦᑎᔨᒃᓴᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑲᑎᒪᔨᐅᑲᐃᓐᓇᖅᑐᖑᑦ ᓴᖅᑭᑕᐅᓯᒪᖕᒪᑕ 

ᑕᐃᑲᓂ. ᑎᒍᓯᕙᓪᓕᐊᓂᐊᖅᑐᑦ ᑕᐃᒃᓱᒥᖓ. ᐃᓘᓐᓇᖏᓪᓗ ᐱᓕᕆᔾᔪᑏᑦ ᐱᔨᑦᓯᕈᑎᐅᔪᓪᓗ ᐃᓘᓐᓇᖏᑦ ᑕᒪᒃᑯᐊ 

ᐊᐅᓚᓂᖃᕐᓂᐊᖅᑐᖅ ᑕᐃᖕᓇ ᐃᖕᒥᒃᑰᖓᔪᖅ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᐊᐅᓚᑕᐅᓂᐊᖅᑐᖅ.  

 

ᑭᒡᒐᖅᑐᖅᑎᖃᖅᑑᒐᓗᐊᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᓐᓂᑦ. ᑲᑎᒪᔨᐅᑲᐃᓐᓇᑐᐃᓐᓇᖅᑐᑦ ᑕᐃᒃᑯᐊ 

ᐊᑐᖅᑕᐅᑲᐃᓐᓇᕐᓗᑎᒃ ᑖᒃᑯᐊ ᑲᑎᒪᔨᓪᓚᕆᙳᕈᒫᕐᒪᑕ, ᐃᓛᒃ ᑲᑎᒪᔨᓪᓚᕆᖕᓂᒃ ᐱᖃᖔᕈᒫᕐᒪᑕ ᑖᒃᑯᐊ ᐱᔭᕇᖅᐸᑕ. 

ᑕᐃᒪᓐᓇ ᑖᒃᑯᐊ ᐃᑲᔪᖅᑐᐃᔪᑦ.  

 

ᕿᒥᕐᕈᓇᒃᑐᑦ ᐃᖅᑲᓇᐃᔮᖅᑖᕋᓱᒃᑐᓄᑦ. ᖃᔅᓯᐅᓐᓂᕐᒪᖔᑕᓘᓐᓃᑦ ᐃᖅᑲᓇᐃᔮᖅᑕᕈᓱᒃᑐᑦ ᑕᐃᒃᓱᒥᖓ ᖃᐅᔨᒪᙱᑦᑐᖓ. 

ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ, ᑭᐅᒐᕕᑦ. ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐋᖅᑭᒋᐊᕈᑎ 

ᐋᓐᓂᐊᕕᖕᒧᑦ ᓇᓪᓕᐅᒃᑯᒫᖅ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ ᐃᓄᓕᕆᓂᕐᒧᓪᓗ ᐱᔨᔅᓯᕐᓂᕐᒧᑦ ᐊᐅᓚᑦᑎᓂᕐᒧᑦ 

ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᕐᒪᑦ ᒪᓕᒐᓕᐅᖅᑎᐅᓚᐅᖅᑐᓄᑦ. ᐅᖃᓚᐅᖅᑐᖅ ᐱᔾᔪᑎᒋᔭᖓ ᐋᖅᑭᒋᐊᕈᑎ, ᐄ, ᐃᒪᓐᓇ 

ᐅᖃᖅᓯᒪᓚᐅᖅᑐᖅ, “ᑕᐃᓐᓇ ᐃᒡᓗᐃᑦ ᐊᖅᑯᓯᕆᐊᖅ ᐊᐅᓚᑦᑎᐊᖁᓪᓗᒍ ᐊᑦᑕᕐᓇᙱᓪᓗᑎᒃ ᐊᑑᑎᖃᑦᑎᐊᕐᓗᑎᒃ 

ᑮᓇᐅᔭᓕᐅᕋᓱᐊᙱᑦᑐᓄᑦ ᐊᐅᓚᑕᐅᓗᓂ, ᓇᐅᑦᑎᖅᓱᖅᑎᖃᕐᓗᑎᒃ ᐊᒻᒪ ᑭᐅᔾᔪᑎᒃᓴᖏᓐᓄᒃ ᐋᖅᑭᒃᓱᐃᓯᒪᓗᑎᒃ.” 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᖁᔭᓕᐅᕆᐊᖃᕐᓂᕐᒪᖔᑕ ᒪᓕᒐᓕᐅᕆᐊᖃᕐᓂᕐᒪᖔᑕ ᐊᓯᖏᓐᓂᒃ ᐊᐅᓚᓕᖁᓪᓗᒍ 

ᐊᖅᑯᓯᕆᐊᕐᕕᖕᒥ ᐃᑲᔪᖅᑕᐃᕕᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐳᕉᔅᑐ. 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᑦ 

ᐃᓚᒋᐊᖅᑕᐅᓯᔭᕆᐊᖃᖅᑰᖏᑦᑐᒍᑦ ᑕᐃᒪᓐᓇ ᐱᖁᔭᖅᑖᑲᓐᓂᕆᐊᑐᙱᑦᑐᒍᑦ. ᑭᓯᐊᓂ ᑕᒻᒪᕈᒪ ᐅᖃᐅᑎᓛᖅᐸᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 17 – 7(2): ᓴᓇᔭᐅᓂᖏᑦ ᑲᓇᑕᒥ ᐃᒡᓗᖁᑎᐅᔪᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᐱᔾᔪᑎᖃᖅᑐᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ ᑐᕌᖓᔪᖅ ᑖᓐᓇ.  

 

ᐅᖃᐅᓯᕆᖅᑲᐅᔭᓐᓄᑦ ᑖᒃᑯᐊ ᐃᓕᓴᖅᓯᔪᒪᓪᓗᖓ ᖁᔭᓐᓇᒦᕈᒪᓪᓗᒍ ᓯᕗᒧᐊᖅᑎᓕᕐᒪᒍ ᑕᒪᓐᓇ ᐊᖏᖃᑎᒌᒍᑎᐅᔪᖅ 

ᒐᕙᒪᑐᖃᒃᑯᓐᓄᑦ ᐃᓄᐃᓪᓗ ᐱᓕᕆᖃᑎᖏᓐᓄᑦ. 

 

ᓄᓇᓖᑦ ᓴᓂᑭᓗᐊᖅ ᐱᖃᓯᐅᑎᓪᓗᒍ ᑕᐃᒃᑯᐊ ᐃᒡᓗᑭᒃᓴᖅᑐᒻᒪᕆᐅᖕᒪᑕ, ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑖᒃᑯᐊ 

ᐃᒡᓗᑖᖅᑎᑕᐅᖃᑦᑕᕐᓂᐊᕐᒪᖔᑕ ᑕᒪᒃᑯᐊ ᒥᑭᑦᑑᑕᐅᓂᖅᓴᐃᑦ ᐅᖓᓯᑦᑑᓂᒃᓴᐃᑦ ᓄᓇᓖᑦ. ᑕᐃᒪᓐᓇᑦᑕᐅᖅ ᐃᒡᓗᒃᓴᓂᑦ 

ᐱᑎᑕᐅᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅ ᓚᐃᔪᓪ. 

 

ᐊᖓᔪᖅᑳ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᖕᒪ ᑲᑎᒪᔨᐅᖃᑕᐅᔪᖅ. ᐃᒡᓗᐃᑦ 

ᑕᐃᒃᑯᐊ ᑮᓇᐅᔭᖃᖅᑎᑕᐅᒐᔭᖅᑐᐃᑦ ᐃᒡᓗᐃᑦ ᓴᓇᔭᐅᓂᐊᖅᑐᑦ ᒐᕙᒪᑐᖃᒃᑯᓐᓂᑦ ᑖᒃᑯᐊ ᓲᕐᓗ ᐃᒡᓗᓂᑦ ᑐᓂᐊᖅᑲᖅᑕᐅᔪᑦ 

ᐋᖅᑭᒃᓱᖅᑕᐅᓯᒪᓂᖏᑦ ᒪᓕᒃᑕᐅᓂᐊᖅᑐᑦ. 12-ᖑᔪᑦ ᑕᐃᒃᑯᐊ ᐃᒡᓗᐃᑦ ᓴᓇᔭᐅᓕᖅᑐᖅ ᒫᓐᓇ ᓴᓂᑭᓗᐊᕐᒥ, 

ᐃᓕᓴᖅᓯᓯᒪᔪᒍᑦ ᑖᓐᓇ ᐊᖑᒻᒪᑦᑎᖏᒻᒪᑦ ᑭᖒᒪᔭᖏᑦᑕ ᓄᓇᓕᐅᔪᑦ.  

 

ᓄᓇᓕᓕᒫᑦᑎᐊ ᑕᐃᒃᑯᐊ ᓄᓇᓖᑦ ᒥᑭᑦᑑᑕᐅᓂᖅᓴᐃᑦ ᑕᐃᒃᑯᐊ ᐃᒡᓗᓕᐅᖃᑦᑕᖅᑐᑦ ᐊᖑᒻᒪᑎᙱᓗᐊᕐᒪᑕ 

ᐃᒡᓗᑖᕆᐊᖃᖅᑐᑦ ᐅᓄᕐᓂᕆᔭᖏᓐᓂᑦ, ᐊᒃᓱᑲᓪᓚᒻᒪᕆᒃ. ᓄᓇᓖᑦ ᒐᕙᒪᖏᓐᓂᑦ ᐃᖅᑲᓇᐃᔭᖃᑎᖃᖅᑐᒍᑦ ᑕᐃᒪᓐᓇ 

ᑐᐊᐸᖃᑦᑎᐊᖁᓪᓗᒋᑦ ᑕᒪᒃᑯᐊ ᓄᓇᓕᖕᓂᓪᓗ ᐱᔨᔅᓯᕈᑎᐅᖃᑦᑕᖅᑐᑦ ᐊᑦᑕᕈᑏᑦ ᐃᒻᒥᖅᑕᐅᑏᓪᓗ ᐊᑑᑎᖃᑦᑎᐊᖁᓪᓗᒋᑦ. 

ᑕᑎᒋᔭᐅᖃᑦᑕᕐᒥᖕᒪᑦ ᑕᐃᒃᑯᐊ ᐃᖅᑲᓇᐃᔭᖅᑎᖃᑦᑎᐊᕆᐊᖃᕐᓂᖏᑦ ᓄᓇᓕᖕᓂ.  

 

ᐊᒻᒪ ᑲᓇᑕᒥ ᐃᒡᓗᒃᓴᓕᐊᕆᔭᐅᖃᑦᑕᖅᑐᑦ ᐱᓕᕆᔨᕕᖏᑎᒍᑦ ᑕᐃᑰᓇ ᐃᒡᓗᑖᖅᑎᑕᐅᓂᐊᖅᑐᑦ ᐱᓕᕆᔾᔪᑎᐅᑉ ᐃᓗᐊᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᕆᒍᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒥᖕᒪᓐ. 2026-2027 ᐊᕐᕌᒍᐊᓄᑦ, 

ᑮᓇᐅᔭᓕᕆᓐᓇᐅᑉ ᐃᒡᓗᓕᐅᔾᔮᖏᑦᑐᑦ ᓴᓂᑭᓗᐊᕐᒥ. ᓲᕐᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓇᒍᓐᓇᖅᐹᑦ 

ᐃᒡᓗᑖᖅᑎᑕᐅᔪᓐᓇᕐᒪᖔᑕ ᓴᓂᑭᓗᐊᕐᒥ?  

 

ᐊᒻᒪᓗᒃᑕᐅᖅ ᓇᓗᓇᐃᖅᓯᔪᒪᓪᓗᖓ ᑐᒡᓕᐊᓂ ᐊᐱᖅᑯᑎᒐ ᑖᓐᓇ ᐃᓕᓴᕆᓪᓗᒋᑦ ᑖᒃᑯᐊ ᐊᒃᓱᕈᕐᓇᖅᑑᒃᑰᓕᕐᒪᑕ 

ᐊᑭᑐᔪᐊᓘᖕᒪᑕ ᐃᒡᓗᓕᐅᕐᓂᕐᒧᑦ ᐊᒻᒪ ᐃᒡᓗᓕᐅᕐᕕᒃᓴᖅ ᐊᐅᔭᒃᑯᑦ ᓇᐃᑦᑐᑯᓘᓪᓗᓂ. ᑕᐃᒪᓐᓇ ᐊᖏᖃᑎᒌᒍᑏᑦ ᑕᒪᒃᑯᐊ 

ᐅᖃᐅᓯᕆᓗᒋᑦ ᓯᕗᒧᐊᒍᑎᒋᓂᐊᖅᐸᒃᑲ.  

 

ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐹ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᕐᒪᖔᑕ ᐃᒡᓗᓕᐅᕈᑏᑦ ᑮᓇᐅᔭᖃᖅᑎᑕᐅᔪᑦ ᑕᐃᑰᓇ 

ᐱᔨᔅᓯᕈᑎᒋᔭᐅᑦᑎᐊᖁᓪᓗᒋᑦ ᓄᓇᓖᑦ ᓴᓂᑭᓗᐊᕐᒥᐅᑕ ᓲᕐᓗ ᐃᒡᓗᓕᐅᕐᕕᐅᖁᓪᓗᒋᑦᑕᐅᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅ ᓚᐃᔪᓪ. 

ᐊᖓᔪᖅᑳ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑲᑎᒪᔨ ᑭᐅᖕᒪ. ᑭᖑᓂᑦᑎᓐᓂ ᑖᒃᑯᐊ ᑮᓇᐅᔭᐃᑦ 

ᑐᓂᔭᐅᓂᖏᑦ ᒪᓕᓪᓗᒋᑦ ᓂᕆᐅᓚᐅᖅᑐᒍᑦ ᐃᒡᓗᓕᐅᕐᓂᐊᕐᒪᑕ ᐊᕐᕌᒍᒥ ᑮᓇᐅᔭᐃᑦ ᑐᓴᔭᐅᖃᑦᑕᕐᓂᖏᓐᓄᑦ ᐃᓕᖅᑯᓯᖓ 

ᐊᖅᑐᖅᑕᐅᓗᑎᒃ ᕕᐅᓪ ᑲᓇᑕᒥ ᐃᓪᓗᐃᑦ ᑕᐃᒃᑯᐊ ᐊᑐᖅᑕᐅᖔᖅᑎᓪᓗᒋᑦ ᑖᒃᑯᐊ ᐊᑯᓂᐅᓂᖅᓴᖅ ᐱᕕᒃᓴᖃᕐᒪᑕ ᑕᐃᒪᓐᓇ 

ᐸᕐᓇᐅᔪᓐᓇᕐᓂᖅᓴᐅᓂᐊᕋᑦᑕ ᐱᐅᓂᖅᓴᒃᑯᑦ ᐃᒡᓗᓕᐅᕐᓂᐊᕐᓗᑕ ᐊᕐᕌᒍᓂ ᐊᒡᒋᖅᑐᓂ. 

 

ᐊᒻᒪᓗᑦᑕᐅᖅ ᓇᓗᓇᐃᖅᓯᔪᒪᓪᓗᖓ ᑭᖑᕙᕆᐊᖅᓯᒪᔪᑦ ᐅᓄᑲᓪᓚᒃᑐᐊᓘᖕᒪᑕ ᐃᖅᑲᓇᐃᔭᖅᑎᑭᒃᓴᓂᕐᒧᑦ, 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᒻᒪ ᑳᓐᑐᓛᒃᑕᐅᓯᒪᔪᑦ ᐊᒻᒪ ᑳᓐᑐᓛᒃᑕᐅᓯᒪᔪᑦ ᑳᓐᑐᓛᒃᓯᒪᔭᖏᑦ ᑖᒃᑯᐊ 

ᐃᒡᓗᓕᐅᕋᓱᒃᑑᒐᓗᐊᑦ. ᓴᓇᔪᓐᓇᖁᓪᓗᒋᑦ ᓱᒃᑲᔾᔫᒥᔪᒃᑯᑦ ᑭᖑᕙᒃᓯᒪᖏᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐊᑎᖁᑎᒃᑲ ᒪᓕᒡᓗᒋᑦ ᖁᑦᑎᒃᑐᕐᒧᑦ ᒪᓕᒐᓕᐅᖅᑎ ᒥᔅᑕ ᑕᖅᑐ. 

 

ᐊᐱᖅᑯᑦ 18 – 7(2): ᓄᓘᔮᑉ ᓴᕕᕋᔭᒃᓴᓕᕆᔨᑦ ᐅᔭᕋᖕᓂᐊᕝᕕᖓᑦ (ᑕᖅᑐ)  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᑲᑦ ᑐᕌᖓᙳᓱᑦᑐᑦ ᓯᕗᓕᖅᑎᒧᑦ ᐊᒻᒪᓗ ᐱᔾᔪᑎᖃᖅᑐᑎ ᒐᕙᒪᒋᔭᖓᑕ 

ᒫᓐᓇᕈᓘᓚᐅᖅᑐᖅ ᑐᓴᖅᑕᐅᑎᔾᔪᑎᒋᔪᔭᖓᓄᑦ ᓯᕗᓂᕆᓛᖅᑕᖓᓂ ᐱᔾᔪᑎᖃᖅᑐᖅ ᓄᓘᔮᓂ ᐅᔭᕋᓐᓂᐊᕕᒻᒥ.  

 

ᐅᖃᖅᑏ, ᓄᓇᕗᒻᒥᐅᑦ ᐊᒥᓱᐊᓗᐃᑦ ᖁᐊᖅᓵᓚᐅᕐᖓᑕ ᖃᐅᔨᒻᒪᑕ ᓄᓘᔮᓕᕆᔨᒃᑯᑦ ᐋᖅᑭᔅᓯᒃᑲᓐᓂᕋᓱᒻᒪᑕ ᐃᖅᑲᖅᑐᐃᕕᒃᑯᑦ 

ᓴᐳᒻᒥᔭᐅᓗᑎᒡᒎᖅ. ᑖᓐᓇ ᐱᕙᓪᓕᐊᔪᒃᑯᑦ ᓴᖅᑭᓚᐅᕐᖓᑕ ᑭᖑᓂᑦᑎᐊᖓᒍᑦ ᐅᔭᕋᓐᓂᐊᖅᑐᓕᕆᓂᕐᒥᑦ 

ᑲᑎᒪᕐᔪᐊᕐᓂᖅᑕᖃᓚᐅᖅᑎᓪᓗᒍ.  

 

ᑐᑭᓯᓯᒪᒐᒪ ᒐᕙᒪᒃᑯᑦ ᑐᓴᐅᒪᖃᑎᖃᖃᑦᑕᕐᖓᑕ ᓇᒻᒥᓂᖃᐅᑎᓕᓐᓂ ᐊᐅᓚᑦᑎᕙᑦᑐᓂ ᓄᓇᕗᒻᒥ ᐅᔭᕋᓐᓂᐊᕕᓐᓂ. ᑖᒃᑯᐊᓗ 

ᓄᓇᕘᑉ ᑮᓇᐅᔭᓕᐅᕈᑎᖏᓐᓂᒃ ᐃᓚᒋᔭᓪᓚᕆᐅᓕᖅᑐᑎ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᑳ, ᓄᓘᔮᓕᕆᔨᒃᑯᑦ ᓇᓗᓇᐃᖅᓯᓂᕐᒪᖔᑦᑕ ᒐᕙᒪᒃᑯᓐᓄᑦ ᑮᓇᐅᔭᒃᑯᑦ 

ᐱᒡᒐᓇᖅᑐᖅᓯᐅᓕᕐᓂᕐᖓᑕ. ᐱᓇᓱᐊᕈᓯᐅᓚᐅᖅᑐᒥ ᑐᓴᖅᑕᐅᑎᑦᑎᔾᔪᑎᒋᔪᔭᖏᓐᓂᒃ ᐃᖅᑲᖅᑐᐃᕕᒃᑯᓐᓄᒡᒎᖅ 

ᐃᑲᔪᖅᑕᐅᓗᑎ ᐋᖅᑭᒋᐊᖅᓯᓂᐅᓴᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᑰᑎᒋᒻᒪᒍ ᑕᒪᓐᓇ. 

ᐃᕼᐅᒫᓗᖕᓇᕐᓂᖓ ᐃᒃᐱᒋᒐᑉᑎᒍ. ᑕᐃᒃᑯᐊᓗ ᐱᓕᕆᔪᑦ ᑕᑉᐱᑲᓂ ᓄᓘᔮᓂ ᕼᐃᕗᓪᓕᐅᑎᓐᓂᓗᐃᓐᓇᖃᑕᖅᕼᐃᒪᒐᑉᑎᒍᑦ 

ᒥᓂᔅᑕᖃᑎᒃᑲᓗ. ᖃᐅᔨᒪᒐᑉᑕ ᐱᓕᕆᐊᒃᕼᐊᑎᒍᑦ ᐃᓚᖏᓐᓂᒃ ᓂᕆᑎᑦᓯᕼᐅᕐᒪᑕ ᐱᖁᑎᓂᒡᓗ ᖃᓄᖅ ᒪᑭᑕᑎᑦᓯᕼᐅᕐᒪᑕ 

ᐱᓕᕆᐊᒃᕼᐊᑎᒍᑦ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓘᔮᓕᕆᔨᒃᑯᑦ ᖃᓄᐃᓕᖓᓂᕆᓕᖅᑕᖏᑦ ᐊᒻᒪ ᑐᓴᖅᑕᐅᑎᑦᑎᔾᔪᑎᒋᓚᐅᖅᑕᖏᑦ 

ᐱᑎᑕᐅᓯᒪᙱᑦᑐᒍᑦ ᖃᐅᔨᒃᑲᐃᔾᔪᑎᓂᑦ ᐃᓛᒃ, ᖃᐅᔨᒃᑲᖅᑕᐅᓯᒪᙱᑦᑐᒍ. ᐊᕐᕌᒍᒥᑦ ᐊᓂᒍᖅᓯᒪᔪᒥᑦ ᓇᓗᓇᕈᓐᓃᓚᐅᕐᖓᑦ 

ᑖᒃᑯᐊ ᐊᔅᓱᕈᖃᑦᑕᕐᖓᑕ ᓇᒻᒥᓂᖃᐅᑎᐅᔪᐃᑦ ᑮᓇᐅᔭᖅᑎᒍᑦ. ᑭᓯᐊᓂ ᖃᐅᔨᒃᑲᖅᑕᐅᔪᙱᒃᑲᓗᐊᖅᑐᒍᑦ 

ᓇᓗᓇᐃᖅᑐᐃᕕᐅᓪᓚᕆᓪᓗᑕ ᑭᓯᐊᓂ ᑕᑯᔅᓴᐅᖃᑦᑕᓕᓚᐅᖅᑐᐃᑦ ᓴᓂᕌᓃᑦᑐᓂᑦ ᐱᔭᕆᐊᑐᔪᖅᓯᐅᑦᑑᔮᓕᕐᖓᑕ 

ᐊᐅᓚᑦᑎᒐᓱᑦᑐᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᑦ ᐃᓚᒋᐊᕈᑎ ᐊᐱᖅᑯᑎ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᒐᕕᙵ.  

 

ᐅᖃᖅᑏ, ᑐᑭᓯᐅᒪᔾᔪᑏᑦ ᓴᖅᑭᖅᑕᐅᓯᒪᔪᑦ ᒐᕙᒪᑐᖃᒃᑯᓐᓄᑦ ᐊᑖᓂ ᐅᔭᕋᓐᓂᐊᕋᔅᓴᓂᑦ ᐲᔭᐃᓂᕐᒥᑦ 

ᓴᖅᑭᔮᑦᑎᐊᖅᑎᑦᑎᓂᕐᒧᑦ ᐱᖁᔭᕐᔪᐊᖓᒍᑦ ᐅᖃᖅᓯᒪᒻᒪᑕ ᕿᑭᖅᑕᓃᒃᑯᒡᒎᖅ ᐃᓄᐃᑦ ᑲᑐᔾᔨᖃᑎᒌᖓ $90.8-ᒥᓕᐊᓐ 

ᑮᓇᐅᔭᓂᑦ ᑮᓇᐅᔭᖅᑖᖅᑎᑕᐅᓯᒪᒻᒪᑕ ᐊᐅᓚᓂᕆᔭᖏᓐᓂᒃ ᓄᓘᔮᓕᕆᕕᐅᑉ 2020-ᒥᑦ 2024-ᒧᑦ.  

 



ᑕᓪᓕᒥᖅ, ᒪᐃ 22, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᔭᕋᓐᓂᐊᕐᕕᒃ ᒪᑐᑉᐸᑦ ᑖᒃᑯᐊ ᑮᓇᐅᔭᓕᐊᖑᖃᑦᑕᖅᑐᐃᑦ ᓄᖅᑲᕋᔭᖅᑐᑦ. ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑳ, ᖃᓄᖅ 

ᒐᕙᒪᒃᑯᑦ ᐱᓕᕆᖃᑎᖃᕐᒪᖔᑦᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂ ᑖᓐᓇ ᐋᖅᑭᒋᐊᕋᓱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒻᒪᕆᐊᓘᒻᒪᑕ 

ᐱᓕᕆᖃᑕᐅᓪᓗᑎᒃ ᐊᐅᓚᑦᑎᖃᑕᐅᓪᓗᑎᒃ ᑲᑐᔾᔨᖃᑎᓪᓚᕆᐊᓘᒻᒪᑕ ᒐᕙᒪᒃᑯᓐᓄᑦ ᓄᓘᔮᓕᕆᔨᒃᑯᑐᐊᖑᖏᑦᑐᖅ 

ᐊᓯᖏᓐᓄᓪᓗ.  

 

ᑕᐃᒃᑯᐊᓕ ᐊᐅᓚᓂᕆᔭᖏᑦ ᐅᔭᕋᓐᓂᐊᕐᕕᐅᑉ ᐊᐅᓚᓂᕆᔭᖓ ᐊᒻᒪ ᑐᐊᕕᕐᓇᖅᑐᖃᓕᕐᓂᖅᑲᑦ ᐸᕐᓇᐅᑎᖏᓐᓂᒃ 

ᒐᕙᒪᒃᑯᓐᓂ ᐋᖅᑭᑦᑎᕆᕙᓪᓕᐊᒐᓗᐊᖅᑐᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᕈᑎᒍᓐᓇᖏᓐᓇᒃᑭᑦ. ᑭᓯᐊᓂ 

ᖃᐅᔨᒪᒐᓱᐊᖃᑎᒋᖃᑦᑕᖅᑕᕗᑦ ᐊᒥᓱᑲᓪᓚᓐᓂᒃ ᐱᓕᕆᐊᔅᓴᓂᒃ ᑖᓐᓇ ᐱᖃᑕᐅᓪᓗᓂ. ᒐᕙᒪᒃᑰᓪᓗᑕᓕ ᐊᑐᐃᓐᓇᐅᒍᒪᒐᑦᑕ 

ᑭᐅᒋᐊᕈᓐᓇᕐᓗᑕ ᐊᓯᔾᔨᖅᑐᖃᑲᓪᓚᓂᖅᑲᑦ. 

 

ᒥᓂᔅᑕ ᓯᒪᐃᓚᒃ ᐅᖃᖅᑲᐅᒻᒥᒻᒪᑦ ᒫᓐᓇᐅᖅᑲᐅᔪᖅ ᐊᐅᓚᓂᕆᔭᖏᑦ ᑕᐃᑲᓂ ᑲᔪᓯᔪᐃᒡᒎᖅ ᓄᖅᑲᖅᑎᑦᑎᔪᖃᓚᐅᙱᑦᑐᖅ 

ᓱᓕ ᐃᖅᑲᓇᐃᔭᖅᑎᒥ ᐅᖃᖅᑐᖃᓚᐅᙱᑦᑐᖅ ᓄᖅᑲᖅᑐᖃᕐᓂᐊᕐᒪᖔᖅ. ᐊᐅᓚᔪᐃᑦ ᓱᓕ.  

 

ᓄᓇᕗᑦ ᐱᖏᑦ ᕿᑭᖅᑕᓂᒃᑯᓪᓗ ᐱᖏᑦ ᓄᓇᕗᑦ ᐱᖁᑎᖃᕐᖓᑕᐃᓛᒃ ᐱᖁᑎᓪᓚᕆᐊᓗᓐᓂᒃ 

ᐅᔭᕋᓐᓂᐊᖅᑕᐅᒍᒪᓪᓚᕆᑦᑐᐊᓗᓐᓂᒃ ᐊᒻᒪᓗᑦᑕᐅᖅ ᐊᓯᔾᔨᖅᑕᓗᐊᕌᓗᓇᑎᒃ ᐊᐅᓚᑦᑎᔨᖏᑦ ᑲᓇᑕᒥ. ᐅᑉᐱᕈᓱᑦᑐᒍᑦ 

ᑕᐃᒪᐃᖁᔨᓪᓗᑕᓗ ᐱᓐᓇ ᓄᓘᔮᓕᕆᕝᕕᒃ ᐅᔭᕋᓐᓂᐊᕐᕕᒃ ᐊᐅᓚᐃᓐᓇᖁᓪᓗᒍ. ᐊᒻᒪᓗᑦᑕᐅᖅ ᑕᐃᒃᑯᐊ 

ᐊᑭᓕᔅᓴᖃᕐᕕᖏᓐᓄᑦ ᐊᐅᓚᔾᔭᒋᐊᕐᓂᐅᓯᒪᔪᐃᑦ ᐊᓂᒍᓛᕐᒥᔪᐃᑦ. ᐊᒻᒪᓗᑦᑕᐅᖅ ᓄᓇᕗᒻᒥᐅᑦ ᐱᖃᑦᑕᐃᓐᓇᕈᓐᓇᕐᓂᐊᕐᖓᑕ 

ᐃᖅᑲᓇᐃᔭᖅᑎᖏᑦ ᐃᓚᖏᓪᓗ ᑖᒃᑯᐊ ᐃᓱᒪᒋᖅᑳᓲᕆᒐᑦᑎᒍᑦ.  

 

ᑐᓴᕋᐃᒐᑦᑕ ᐃᓱᒫᓗᒋᖅᑳᓲᕆᒐᑦᑎᒍᑦ ᑕᐃᒪᐃᑦᑐᒥᑦ ᑐᓴᕋᐃᒐᑦᑕ ᐃᓱᒪᒌᓐᓈᓕᓲᕆᓪᓗᑎᒍᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎ. ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᓚᐅᖅᓯᒪᓪᓗᖓ ᓄᓘᔮᓕᕆᕕᒻᒥ ᓯᕗᓕᖅᑎᐅᑉ ᐃᓱᒫᓘᓂᕆᔭᖏᑦᑕᐅᖅ 

ᐃᓱᒫᓘᑎᒋᒋᕙᒃᑲᑦᑕᐅᖅ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᑦ ᑐᕚᖃᐸᑦᑐᓂᒃ ᐅᔭᕋᓐᓂᐊᕕᒻᒥ. ᐅᔭᕋᓐᓂᐊᕐᕕᒃ ᓄᖅᑲᖅᑲᑦ 

ᐃᓅᓯᖏᑦ ᐊᔅᓱᐊᓗᒃ ᐱᐅᙱᑦᑐᒃᑯᑦ ᐊᖅᑐᖅᑕᐅᓂᐊᖅᑐᑦ.  

 

ᐅᖃᖅᑏ, ᐃᓱᒫᓘᑎᓂᑦ ᐅᖃᐅᓯᐅᔪᖃᖃᑦᑕᖅᓯᒪᒻᒪᑦ ᐃᒃᐱᑭᑦᑐᕐᔪᐊᕐᒧᑦ ᐱᓕᕆᐊᖑᔪᒪᓂᕆᔭᖓ ᐊᖏᓂᖅᓴᒻᒪᕆᐊᓗᓐᓂᒃ 

ᐲᔭᐃᓚᕿᑎᑦᑎᒍᓐᓇᕋᔭᕐᖓᒡᒎᖅ. ᖃᐅᔨᒪᔭᐅᓂᐊᕐᖓᑦ ᓄᓇᕗᑦ ᒐᕙᒪᖓ ᐃᑲᔪᖅᓰᕚ ᐅᕝᕙᓘᓐᓃᑦ ᐊᑭᕋᖅᑐᖅᑳ 

ᐃᒃᐱᑭᑦᑐᕐᔪᐊᕐᒥᑦ ᓴᖅᑭᖅᑕᐅᒍᒪᔪᓂᑦ ᐊᒻᒪ ᐊᖏᓂᖅᓴᓂ ᐱᒍᒪᓂᕆᔭᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᓐᓇ ᓯᑏᓐᔅᐸᐃ ᐃᓚᒋᔭᖓ ᐅᔭᕋᓐᓂᐊᕐᕕᐅᖏᓛᖅ 

ᑕᐃᓐᓇ ᐱᔪᓐᓇᐅᑎᑖᑦᑎᐊᖅᓯᒪᔪᖅ ᐱᓕᕆᐊᖓᑕ ᐃᓚᒋᓪᓗᓂᐅᒃ ᓴᓇᔭᐅᒍᒫᓐᓂᐊᓕᖅᑐᖅ ᐃᑲᔪᖅᓯᑦᑕᕗᓪᓗ. ᐅᐱᓐᓇᕋᓂ 

ᐱᔭᕆᐊᑐᔪᐊᓗᒃᑯᑦ ᕿᒥᕐᕈᔭᐅᑦᑎᐊᖅᓯᒪᒻᒪᑦ ᐊᕙᑎᖓᓗ ᐊᕙᑎᓕᕆᔨᒃᑯᓐᓄᓪᓗ ᖃᐅᔨᓴᖅᑕᐅᓯᒪᓪᓗᓂ.  

 

ᓄᓇᕗᒻᒥ ᐊᕙᑎᓕᕆᔨᒃᑯᓐᓄᓪᓗ ᕿᒥᕐᕈᔭᐅᓯᒪᓪᓚᕆᑦᑐᕕᔾᔪᐊᕌᓘᒻᒪᑦ ᐊᒻᒪ ᐱᕙᓪᓕᐊᔭᐅᓚᐅᖅᑎᓪᓗᒍ 

ᐸᐃᑉᐹᖅᑖᖅᑎᑕᐅᔪᒻᒪᑦ ᐱᒋᐊᕈᓐᓇᐅᑎᒥ. ᑖᓐᓇ ᐃᑲᔪᖅᓯᖅᑕᕗᑦ. ᓄᓘᔮᓕᕆᔨᒃᑯᓪᓕ ᐅᔭᕋᓐᓂᐊᕐᕕᖓᓗ ᑕᑯᔪᒪᔪᑦ 

ᐊᒥᓲᓂᖅᓴᓂᑦ ᐃᓐᓄᓐᓂᒃ ᐃᖅᑲᓇᐃᔭᖅᑐᓂᑦ ᐊᒻᒪ ᐅᔭᕋᓐᓂᐊᖅᑐᓕᕆᓂᕐᒥᑦ ᑲᑎᒪᕐᔪᐊᖅᑐᖃᓚᐅᕐᖓᑦ ᓄᓘᔮᓕᕆᔨᒃᑰᑦ 

ᐊᒡᓃᑯ ᐄᒍᒃᑯᑦ B2Gold−ᓘᓐᓃᑦ ᐅᔭᕋᓐᓂᐊᕐᕕᓐᓂᑦ ᐊᐅᓚᑦᑎᔪᐃᑦ ᓄᓇᕗᒻᒥ.  

 

ᐊᒥᓲᓂᖅᓴᓂᓪᓕ ᐱᓕᒻᒪᓴᖅᑕᐅᖁᔨᔪᒍᑦ ᐃᖅᑲᓇᐃᔮᖅᑖᖁᔨᔪᒍᑦ ᓄᓇᕗᒻᒥᐅᓂᓪᓗ ᐊᒥᓲᓂᖅᓴᓂᑦ. ᐃᓱᒫᓗᖃᑦᑕᖅᑐᖓ 

ᐊᒥᓲᓗᐊᖅᑐᓂᑦ ᑎᒍᔭᔅᓴᓂᑦ ᑎᒍᓯᑦᑕᐅᑎᒋᙱᓗᐊᑉᐸᒃᑲᑦᑕ ᐃᖅᑲᓇᐃᔮᑦ ᐱᔾᔪᑎᒋᓪᓗᒋᑦ ᐃᓅᓱᑦᑐᐃᑦ ᓄᓇᕗᒻᒥ 

ᑕᑯᓐᓈᕈᑦᑎᒍᑦ ᐊᒻᒪ ᐃᖅᑲᓇᐃᔭᖅᑎᖁᑎᕗᑦ, ᐊᒥᓱᐊᓗᓐᓂᒃ ᐱᖃᑕᐅᓕᖅᑐᖃᓕᕈᓐᓇᕐᖓᑦ ᐃᖅᑲᓇᐃᔮᓄᑦ 

ᐃᓕᔭᐅᓚᕿᓯᒍᓐᓇᕐᓗᑎ ᓯᕗᓂᑦᑎᓐᓂᒃ ᓄᓘᔮᓕᕆᕕᒻᒥ ᐊᓯᖏᓐᓂᓪᓗ.  

 



ᑕᓪᓕᒥᖅ, ᒪᐃ 22, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑕᕝᕙ ᑕᑯᓐᓇᙳᐊᖅᑕᕗᑦ ᓯᕗᒧᑦ ᓵᖓᐃᓐᓇᕈᒪᕗᑦ. ᓄᓘᔮᓂ ᐱᔾᔪᑎᖃᖅᑲᑦ ᐊᓯᐊᓄᓪᓘᓐᓃᑦ ᐅᔭᕋᓐᓂᐊᕐᕕᒻᒧᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓ, ᒥᔅᑕ ᐲᑐᓴᓐ. 

 

ᐊᐱᖅᑯᑦ 19 – 7(2): ᐳᓚᕋᑦᑐᓕᕆᔨᑦ ᐅᒥᐊᕐᔪᐋᖏᑦ (ᐲᑐᓴᓐ) 

 

ᐲᑐᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒃᑲ ᒥᓂᔅᑕ ᓯᒪᐃᓚᒃᒧᑦ ᑐᕌᖓᓂᐊᖅᑐᐃᑦ ᓄᓇᓕᓐᓂ 

ᐱᔨᑦᑎᕋᖅᑎᑯᓐᓄᑦ ᒥᓂᔅᑕᐅᒻᒪᑦ ᐱᔾᔪᑎᖃᖅᑐᑦ ᐳᓚᕋᖅᑕᐅᑎᓂᑦ ᑎᑭᖃᑦᑕᖅᑐᓂᑦ ᐅᒥᐊᕐᔪᐊᓂ.  

 

ᕼᐊᓐᑕᕙᐃᕋᔅ ᑕᐃᒫᒃ ᐋᓐᓂᐊᓇᖅᑐᐊᓗᒃ ᐅᒥᐊᕐᔪᐊᕐᒦᑦᑐᒥᓂᕐᓄᑦ ᐊᐃᑦᑐᖃᑦᑕᐅᑎᒍᑎᒥᓂᖅ ᑐᓴᓚᐅᕋᑦᑎᒍ 

ᐃᖃᓗᒃᑑᑦᑎᐊᕐᒨᑦᑐᖃᖃᑦᑕᒥᒻᒪᑦᑕᐅᖅ ᐳᓚᕋᑦᑕᐅᑎᓂᑦ ᐅᒥᐊᕐᔪᐊᓂ ᐃᓱᒫᓗᒋᔭᐅᓕᕐᖓᑕ. ᒪᓕᒐᓕᒐᖏᓪᓗ ᒐᕙᒪᑦᑎᓐᓄᑦ 

ᓴᓇᐅᕙᒐᑎᒃ ᒐᕙᒪᑐᖃᒃᑯᓐᓄᖔᖅ ᓴᓇᔭᐅᕙᒻᒪᑕ.  

 

ᐊᐱᕆᒍᒪᔭᕋ ᒥᓂᔅᑕ ᖃᓄᖅ ᐊᑐᐃᓐᓇᕈᖅᓴᓯᒪᕙᑦ ᓄᓇᓖᑦ ᑎᑭᑕᐅᖃᑦᑕᖅᑐᐃᑦ ᐊᐃᑦᑐᐃᓂᐅᓴᖏᒃᑲᓗᐊᕐᒪᖔᑦ 

ᓄᓇᕗᒻᒦᕋᔭᑦᑎᓪᓗᒋᑦ ᐅᒥᐊᕐᔪᐊᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓕᓐᓂ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕᖓ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᒡ ᓯᒪᐃᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖅᑲᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ ᐱᒻᒪᕆᐊᓗᒻᒥᓂᓛᖅ 

ᐊᐱᖅᑯᑎᖃᕐᖓᑦ ᖁᕕᐊᒋᔭᕋ ᐊᐱᖅᑯᑎᖃᕐᖓᑦ ᑖᔅᓱᒥᖓ.  

 

ᒫᓐᓇ ᓇᓗᓇᐃᖅᓯᓯᒪᔪᒍᑦ ᐱᑕᖃᙱᑦᑐᖅ ᒐᕙᒪᑐᖃᒃᑯᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᓘᓐᓃᑦ ᓄᓇᕗᒻᒨᕐᓂᐅᓴᔪᐃᑦ 

ᐅᒥᐊᕐᔪᐊᒃᑯᑦ ᑲᐱᔭᐅᖅᑳᖅᓯᒪᔭᕆᐊᖃᑎᑕᐅᙱᑦᑐᑦ ᐋᓐᓂᐊᓕᕐᓇᖏᑦᑐᒧᑦ. ᑭᓯᐊᓂᓕ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᑦᑕ 

ᐃᓚᒋᔭᖓ.  

 

ᐱᓕᕆᖃᑎᖃᕐᓂᐊᕐᓗᑕᐃᓛᒃ ᐋᓐᓂᐊᖅᑕᐃᓕᓕᕆᔨᓂ ᐅᒥᐊᕐᔪᐊᓕᕆᔨᓂᓪᓗ ᖃᐅᔨᒐᓱᓪᓗᑕ ᖃᓄᐃᓕᐅᖅᑐᖃᕈᓐᓇᕐᒪᖔᖅ 

ᖃᐅᔨᒪᒐᓱᓪᓗᑕ ᓄᓇᕗᒻᒥᐅᑦ ᐊᑦᑕᓇᖅᑐᒦᙱᒃᑲᓗᐊᕐᒪᖔᑦᑕ. ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᑖᓃᒻᒪᑕ ᓄᓇᓕᓐᓂ 

ᐱᔨᑦᑎᕋᖅᑎᒃᑯᑦ ᒐᕙᒪᑐᖃᒃᑯᓐᓂᑦ ᐱᓕᕆᖃᑎᖃᖅᓯᒪᔪᒍᑦ ᑐᓴᐅᒪᒋᐊᖅᑎᑦᑎᒐᓱᐊᖅᑐᑕ ᐅᒥᐊᕐᔪᐊᓕᕆᔩᑦ ᐱᔾᔪᑕᐅᓪᓗᑎᒃ. 

ᐸᕐᓇᑦᑕᑦᑎᓐᓄᑦ ᐃᓚᒋᔭᐅᑎᑉᐸᑦᑕᕗᑦ.  

 

ᐃᓱᒪᒋᒋᐊᖃᑦᑕᖅᑕᕗᑦ ᓄᓇᕗᒻᒨᖃᑦᑕᕆᐅᖏᒻᒪᑕ ᐳᓚᕋᖅᑕᐅᑏᑦ ᐅᒥᐊᕐᔪᐊᑦ. ᐊᓂᒍᖅᓯᒪᔪᐃᑦ ᑕᑯᓐᓈᖅᑐᑎᒍᑦ ᓯᕗᒧᑦ 

ᐸᕐᓇᐅᑎᓕᐅᕈᑎᒋᒐᓱᐊᖅᐸᑦᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᑦᑕ ᐳᓚᕋᖅᑕᐅᑏᑦ ᐅᒥᐊᕐᔪᐊᑦ ᑮᓇᐅᔭᓂᑦ ᓇᔅᓴᓲᖑᒻᒪᑕ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑐᖃᑲᐃᓐᓇᓲᖑᓪᓗᓂ ᐃᓕᖅᑯᓯᕐᒥᑦ ᓴᖅᑭᔮᖅᑎᑦᑎᔨᓂᑦ ᐊᓯᖏᓐᓂᓪᓗ. ᐊᒥᓱᒃᑲᓐᓂᕐᓂᒃ 

ᑮᓇᐅᔭᓕᐅᕈᑕᐅᖃᑦᑕᖁᒐᓗᐊᕋᑦᑎᒍᑦ ᓄᓇᕗᒻᒧᑦ ᒪᑭᒪᐅᑎᖏᓐᓄᑦ ᐃᓚᓕᐅᑎᑦᑎᐊᕈᓐᓇᕐᖓᑕ.  

 

ᐊᕐᕌᒍᒥᓕᑭᐊᖅ ᖃᑦᑎᓂ ᑮᓇᐅᔭᕐᓂᒃ ᕿᒪᐃᖃᑦᑕᖅᓯᒪᕙ ᐊᕐᕌᒍᑕᒫᑦ ᐅᒥᐊᕐᔪᐊᒃᑯᑦ? ᐊᒻᒪᑦᑕᐅᖅ ᖃᓄᖅ ᕿᓂᖅᓯᒪᕕᓯ 

ᐊᓯᖏᑎᒍᑦ ᑮᓇᐅᔭᓕᐅᕈᑎᔅᓴᐅᖏᒃᑲᓗᐊᕐᒪᖔᑦᑕ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕐᕌᒍᑕᒫᑦ ᑮᓇᐅᔭᓕᐊᖑᕙᑦᑐᓂᑦ ᐅᕙᖓ 

ᓵᖓᓃᑦᑐᖃᙱᑲᐃᓐᓇᕐᖓᑦ ᐊᐅᓪᓚᖃᑦᑕᖅᑐᑦ ᑐᕌᕗᓪ ᓄᓇᕗᒃᑯᓐᓂ ᐱᓕᕆᖃᑎᖃᑉᐸᑦᑐᒍᑦ ᐳᓚᕋᖅᑐᓕᕆᔨᓂᓪᓗ 

ᑲᑐᔾᔨᖃᑎᒌᖑᔪᓂᑦ ᓇᒻᒥᓂᖃᐅᑎᓕᓐᓂᑦ ᐊᑐᐃᓐᓇᐅᔪᓂᑦ ᐊᒥᓱᕈᕆᐊᕈᒪᔭᕋᓗᐊᕗᑦ ᐊᓯᖏᓐᓂᓪᓗᑕᐃᖅ ᑎᒥᐅᔪᓂᑦ 

ᐱᒋᐊᖁᔨᓪᓗᑕ ᐳᓚᕋᖅᑐᓕᕆᓂᕐᒥᑦ.  

 

ᓄᓇᕗᒻᒧᑦ ᑖᓐᓇ ᐃᓚᒋᔭᐅᓪᓚᕆᒻᒪᑦ ᐳᓚᕋᖅᑐᓕᕆᓂᖅ. ᓄᓇᕗᒻᒥ ᑖᒃᑯᐊ ᐱᖁᑎᕗᑦ ᓴᖅᑭᔮᖅᑎᒋᐊᕈᒪᔭᕗᑦ. ᖁᔭᓇᒦᒃ, 

ᐅᖃᖅᑏ.  

 

ᐅᖃᖅᑎ: (ᑐᓵᔨᑎᒍᑦ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐲᑐᓴᓐ. 

 

ᐲᑐᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ ᐊᐱᖅᑯᑎᒐᓕ ᐱᓕᕆᕕᓰ ᓄᓇᓕᓐᓂᑦ ᐱᓕᕆᖃᑎᖃᖅᐸᑉᐹᑦ 

ᐳᓛᕆᐊᖅᑕᐅᓂᐊᓕᕋᐃᒻᒪᑕ ᐅᕝᕙᓘᓐᓃᑦ ᑐᕌᕗᓪ ᓄᓇᕗᒃᑯᓐᓄᑦ ᐱᓕᕆᐊᖑᖃᑦᑕᖅᑲᑦ ᒐᕙᒪᒃᑯᓐᓂᑦ ᐱᓕᕆᔾᔪᑎᓪᓗᑎ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ) ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᒡ ᓯᒪᐃᓚᒃ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐅᕙᖓᓕ 

ᖃᐅᔨᒪᔭᖓᒍᑦ, ᐄ, ᖃᓄᐃᑦᑐᑐᐃᓐᓇᕐᓂᒃ ᑲᑐᔾᔨᖃᑎᒋᔪᓐᓇᖅᑕᑦᑎᓐᓂᒃ ᑲᑐᔾᔨᖃᑎᖃᑉᐸᑦᑐᒍᑦ. ᐳᓚᕋᖅᑐᓕᕆᔩᑦ ᐊᒻᒪ 

ᖃᓪᓗᓈᖅᑕᐅᑏᑦ ᑕᐃᒃᑯᐊ ᐅᒥᐊᕐᔪᐊᑦ ᑮᓇᐅᔭᕐᓂᒃ ᓇᔅᓴᖅᑐᐊᓘᕙᒻᒪᑕ. ᐊᖏᓪᓕᒋᐊᕈᒪᔭᕗᑦ ᑮᓇᐅᔭᓕᐅᕐᕕᐅᒍᓐᓇᕐᓂᖏᑦ. 

 

ᑕᒪᒃᑯᐊᓗᑦᑕᐅᖅ ᒪᓕᒋᐊᓕᖏᓐᓂᒃ ᒪᓕᑉᐸᒃᑲᓗᐊᕐᒪᖔᑕ ᖃᐅᔨᒪᒍᒪᓪᓗᑕ ᓄᓇᕗᒻᒦᑎᓪᓗᒋᑦ ᐊᒻᒪᑦᑕᐅᖅ ᐃᖏᕐᕋᕙᒻᒪᖔᑕ 

ᐊᑦᑕᓇᙱᑐᒦᒐᓱᓪᓗᑎᒃ ᐊᒻᒪ ᐃᒃᑲᕐᕆᖃᑦᑕᖏᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᕐᕕᐊᑦ ᓂᒡᒋᐊᓄᑦ, ᒪᓕᒐᓕᐅᖅᑎ ᒥᔅᑕ ᖃᑉᓗᑦᓯᐊᖅ.  

 

ᐊᐱᖅᑯᑦ 20 – 7(2): ᐱᓕᕆᐋᖏᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᒋᔭᖓ (ᖃᑉᓗᑦᓯᐋᖅ)  

 

ᖃᑉᓗᑦᓯᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐅᓪᓗᒥ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᒥᓂᔅᑕᖓᓐᓄᑦ. ᑕᐃᒃᑯᐊ ᓂᓪᓕᐅᑎᒋᓚᐅᖅᓯᒪᔭᒃᑲ ᐅᑎᕐᕕᒋᔪᒪᓪᓗᒋᑦ ᐅᑭᐅᖅᓯᐅᕐᒥᑦ ᑲᑎᒪᕕᒡᔪᐊᖅᑎᓪᓗᑕ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᖁᓪᓕᒃᑯᑦ ᐊᕐᕌᓂ ᖃᐅᔨᓴᐃᖁᔨᓚᐅᖅᓯᒪᒻᒪᑕ ᐊᑕᐅᓯᐅᙱᑦᑐᓂᑦ ᐆᒻᒪᖅᑯᓯᐅᕐᕕᓐᓂᒃ 

ᐃᓚᒋᔭᐅᖃᑕᐅᓪᓗᓂ ᐊᕐᕕᐊᑦ ᐆᒻᒪᖅᑯᓯᐅᕐᕕᐊ.  

 

ᑕᐃᒃᑯᐊ ᑐᓴᐅᒪᔾᔪᑏᑦ ᖁᓪᓕᒃᑯᓐᓄᑦ ᑎᑎᕋᖅᑕᐅᓚᐅᖅᓯᒪᔪᑦ, ᐅᖃᖅᓯᒪᔪᑦ ᐊᕐᕕᐊᓂ ᐆᒻᒪᖅᑯᓯᐅᕐᕕᒃ ᓴᓇᔭᐅᓚᐅᖅᓯᒪᔪᖅ 

50 ᑲᓴᑦᑎᐊᑦ ᐊᕐᕌᒍ ᐊᒻᒪᓗ ᖃᐅᔨᓴᓗᐊᙳᐊᓚᐅᖅᑐᖅ ᐃᒪᐃᓕᐅᕈᒪᒡᓗᑎᒃ, ᑐᑭᒧᐊᕈᑎᖏᑦ ᐸᕐᓇᐅᑏᑦ ᐋᖅᑭᑦᓱᐃᓗᑎᒃ 

ᐊᒻᒪᓗ ᓯᕗᓪᓕᐅᔾᔭᐅᔪᒃᓴᑦ ᓯᕗᓂᒃᓴᑎᓐᓂ ᓄᑖᕈᕆᐊᖅᑎᑕᐅᓂᐊᖅᑐᑦ ᐋᖅᑭᑦᓱᒃᑕᐃᓗᒋᑦ.  

 

ᒪᑯᐊᓗ ᐱᐅᒋᓐᓂᖏᑦ ᐊᓯᔾᔨᖅᑕᕐᓗᒋᑦ, ᑕᕝᕗᖓ ᑎᑭᒃᖢᒍ. ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ 

ᐊᕐᕕᐊᑦ ᐆᒻᒪᖅᑯᓯᐅᕐᕕᐊ ᖃᐅᔨᓴᖅᑕᐅᓚᐅᕐᓂᖓᑕ ᖃᓄᐃᓕᖓᓂᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ, ᒥᔅ ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᑎᒍᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑖᒃᑯᐊ ᖁᓪᓕᒃᑯᑦ, ᐆᒻᒪᖅᑯᓯᐅᕐᕖᓪᓗ ᑕᒪᒃᑯᐊ ᐊᒃᓱᐊᓗᒃ ᐊᑑᑎᖃᕐᒪᑕ ᐊᑐᓪᓚᕆᖕᒪᑕ, ᐊᒻᒪᓗ 

ᑕᒪᑦᑕᑦᑎᐊᖅ ᐆᒻᒪᖅᑯᓯᐅᕐᕕᖃᖅᑐᐃᓐᓇᐅᒡᓗᑕ. 

 

ᐊᕐᕕᐊᑦ ᑕᐃᓐᓇ ᐊᐱᖅᑯᑎᒋᖕᒪᒍ, ᖁᔭᓐᓇᒦᖅᐸᕋ. 1971−ᒥ ᓴᓇᔭᐅᓚᐅᖅᓯᒪᔪᖅ ᓯᕗᓪᓕᖅᐹᑦᑎᐊᖑᓪᓗᓂ ᑕᐃᑲᓂ 

ᓴᓇᔭᐅᓚᐅᖅᓯᒪᔪᖅ ᓄᑕᐅᖏᓐᓂᖅᐹᖑᒡᓗᓂᓗ. ᒫᓐᓇ ᑎᓴᒪᓂᑦ ᓴᓇᕙᓪᓕᐊᔪᒍᑦ ᐊᓯᖏᓐᓂ ᓄᓇᓕᖕᓂ, ᐊᒻᒪᓗ ᑖᒃᑯᐊ 

ᐱᔭᕇᖅᐸᑕ 6 ᑲᓂᕐᓂᑦ ᓴᓇᒃᑲᓂᕐᓂᐊᖅᖢᑕ ᐊᕐᕕᐊᑦ ᐃᓚᒋᔭᐅᓪᓗᓂ. 

ᑐᐊᕕᕐᓇᖅᑐᖃᓕᕐᓂᖅᐸᑦ, ᑭᖑᕝᕕᖅᑎᔅᓴᖓᓂᑦ ᑕᐃᑲᓂ ᐃᓕᓯᓯᓂᐊᖅᑐᒍᑦ, 2026−ᒥᓗ ᑕᒪᑐᒪᓂ ᐊᕐᕌᒍᒥ 

ᐱᔭᕇᖅᑕᐅᓛᖅᖢᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᑕᒪᑐᒪᓂ ᑕᖅᑭᖅ ᐱᒋᐊᓕᓵᖅᑲᐅᑎᓪᓗᒍ, ᓈᓐᓯ ᖃᕆᑕᖅ−ᓕᓐᑎᐅᓪ ᐅᖃᐅᓯᖃᓚᐅᖅᓯᒪᖕᒪᑦ, 

ᐅᑭᐅᖅᑕᖅᑐᒥ ᐆᒻᒪᖅᑯᓯᐅᕐᓂᖅ ᐋᖅᑭᑦᑎᐊᖅᓯᒪᔭᕆᐊᖃᕐᓂᖓ ᐃᒪᐃᓕᒡᓗᓂ:  

 

“ᓄᓇᕗᒻᒥ 25 ᓄᓇᓖᑦ ᖃᖓᑕᓲᒃᑯᑦ ᑭᓯᐊᓂ ᑎᑭᑕᐅᔪᓐᓇᖅᑐᑦ ᓱᓕ ᐆᒻᒪᖅᑯᓯᐅᕈᑎᓂᑦ ᐊᑐᖅᑐᑦ ᐅᖅᓱᑐᖅᑐᓂᑦ 

ᖃᐅᒻᒪᖅᑯᑎᖃᖅᑎᑦᑎᒡᓗᑎᒃ ᐊᖏᕐᕋᕆᔭᐅᔪᓂᑦ, ᐃᓕᓐᓂᐊᕐᕕᓐᓂ, ᐋᓐᓂᐊᕕᖕᓂᑦ, ᐱᖁᑎᕐᔪᐊᓂᒡᓗ. ᑖᒃᑯᐊᖑᑎᓪᓗᒋᑦ 

ᖁᓪᓕᑦ ᖃᒥᑦᑕᖃᑦᑕᖅᑐᑦ ᓄᑕᐅᔪᓐᓃᖅᐸᓪᓕᐊᓂᖏᑦ ᒪᓕᒃᖢᒋᑦ, ᐊᒻᒪᓗ ᐊᒥᓱᑦ ᐆᒻᒪᖅᑯᓯᐅᕈᑏᑦ 50 ᐊᕐᕌᒍᑦ ᐅᖓᑖᓄᑦ 

ᐱᑐᖃᐅᓕᖅᑐᑦ. ᖃᐅᔨᒪᒋᐊᖃᖅᑐᖓ 6−ᓂᑦ ᓄᓇᓕᖕᓂᑦ ᖃᒥᑐᐃᓐᓇᕆᐊᖃᖅᑐᓂᑦ ᓄᑕᐅᖏᓐᓂᖓ ᐱᓪᓗᒍ.” 

 

ᐅᖃᖅᑏ, ᖁᔭᓐᓇᒦᖅᐸᕋ ᑖᓐᓇ ᒥᔅ ᓕᓐᑎᐅᓪ, ᑕᒪᑐᒥᖓ ᐅᖃᐅᓯᖃᕈᓐᓇᓚᐅᕐᒪᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᑲᑎᒪᕕᔾᔪᐊᖓᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑕᐃᒃᑯᐊ ᓄᓇᕗᒻᒥ ᐆᒻᒪᖅᑯᓰᑦ ᓱᕋᓱᐃᓐᓇᕆᖃᕐᓂᖏᑦᑕ ᒥᒃᓵᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᖕᒥᒐᖕᓂ.   

 

ᐄ’, ᓇᓗᓇᐃᖅᓯᔪᓐᓇᖅᑐᖓ ᑖᒃᑯᐊ 6−ᓰᑦ ᐆᒻᒪᖅᑯᓯᐅᕈᓰᑏᑦ ᓄᑕᐅᖏᓂᖅᐹᑦ, ᐊᒻᒪ ᐅᑯᐊᖑᕗᑦ ᐊᕐᕕᐊᑦ, ᖃᐅᓱᐃᑦᑐᖅ, 

ᑲᖏᖅᖠᓂᖅ, ᓴᓂᕋᔭᒃ, ᑰᒑᕐᔪᒃ, ᐊᒻᒪᓗ ᐃᒡᓗᓕᒑᕐᔪᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᑐᖏᓕᐊᒥ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᕕᑦ ᐃᓚᒋᐊᕈᑏᑦ, ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᒪᓕᒐᓕᐅᖅᑏᑦ ᐅᑭᐅᖅᓯᐅᒻᒥᑦ 

ᑲᑎᒪᕐᔪᐊᑎᓪᓗᒋᑦ ᐊᐱᖅᓱᖃᑦᑕᓚᐅᖅᓯᒪᒐᒃᑯ ᖁᓪᓕᒃᑯᑦ ᒥᒃᓵᓄᑦ. ᐊᒻᒪᓗ ᑖᒃᑯᐊ ᐅᒻᒪᖅᑯᓯᐅᕈᑏᑦ ᑲᓇᑕᐅ ᒐᕙᒪᒃᑯᖏᓐᓄᑦ 

ᑎᒍᔭᐅᖔᕈᓐᓇᕐᒪᖔᑦ ᐊᑮᑦᑐᖃᕐᓂᖏᑦ ᐱᓪᓗᒋᑦ. 

 

ᑐᑭᓯᐅᒪᓂᕋ ᒪᓕᒃᖢᒍ, ᑕᒪᓐᓇ ᐱᐅᓂᖅᓴᐅᓇᔭᖅᑐᖅ, ᐊᓯᔾᔨᖅᑕᐅᓴᕋᐃᓐᓂᖅᓴᐅᔪᓐᓇᖃᑦᑕᓂᐊᕐᒪᑕ ᑕᐃᒃᑯᐊ 

ᐆᒻᒪᖁᓯᐅᕈᑏᑦ. 

 

ᒥᓂᔅᑕ ᐅᖃᓚᐅᖅᓯᒪᔪᖅ, ᐅᖃᒡᓚᖃᖃᑦᑕᖅᓯᒪᓕᖅᑐᕉᖅ ᑲᓇᑕᐅ ᒐᕙᒪᒃᑯᖏᑕ ᒥᓂᔅᑕᐅᖃᑎᒥᖕᓂᑦ ᑕᒪᓐᓇ ᐱᓪᓗᒍ. ᐊᒻᒪ 

ᐅᔾᔨᕆᒪᐅᕐᒥᔪᖓ ᒥᓂᔅᑕᐃᑦ ᐅᖃᐅᓯᖏᓐᓂᑦ ᐃᒃᐸᒃᓴᖅ, ᓇᓗᓇᐃᖅᓯᓚᐅᙱᑦᑐᖅ ᑕᒪᑐᒪ ᒥᒃᓴᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᖃᓄᐃᓕᖓᓕᕐᒪᖔᖅ ᑲᓇᑕᐅ ᒐᕙᒪᒃᑯᖏᑦ, ᑕᐃᒪᓐᓇ ᑐᒃᓯᕌᖃᓚᐅᖅᑎᒡᓗᖓ ᖃᒻᒪᓗ 

ᖃᓄᖅ ᑕᐃᒃᑯᐊ ᒪᓕᒐᓕᐅᕐᕕᔾᔪᐊᕐᒥ ᒪᓕᒐᓕᐅᖅᑏᑦ, ᐃᑦᑐᐃᓪᓗ ᑲᑎᒪᔨᖏᓐᓃᑦᑐᑦ ᖃᓄᖅ ᐃᑲᔪᕐᒪᖔᑦ ᐅᕙᑦᑎᓐᓂᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᓪᓕᖅ ᐆᒻᒪᖅᑯᓯᓕᕆᔨᒃᑯᑦ ᒥᓂᔅᑕᖓ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ.  

ᑕᖅᑭᒐᓴᖕᓄᑦ ᑲᑎᒪᖃᑎᒋᖃᑦᑕᖅᓯᒪᓕᖅᑕᕋ ᒥᓂᔅᑕᐅᖃᑎᒐ ᑲᓇᑕᐅ ᒐᕙᒪᒃᑯᖏᓐᓂᑦ. ᐃᑉᐸᒃᓴᖅ ᒥᔅ ᓲᑑᓪ ᐊᒻᒪᓗ ᕼᐊᑉᔅᑕᓐ 

ᑕᒪᑐᒪᓂ ᑕᒫᓃᖃᑕᐅᓚᐅᖅᑐᖅ.  

 

ᑕᐃᒃᑯᐊ ᐅᖃᐅᑎᖃᑦᑕᖅᓯᒪᔮᒃᑲ ᐊᓯᔾᔨᖅᑕᐅᕙᓪᓕᐊᖁᒡᓗᒋᑦ ᑕᐃᒃᑯᐊ ᓄᑕᐅᖏᓂᖅᐹᑦ ᐆᒻᒪᖅᑯᓯᐅᕈᑏᑦ, ᓄᑖᓂᑦ 

ᐅᖅᓱᐊᓗᖕᓂᑦ, ᑭᓱᓂᒡᓘᓐᓃᑦ ᐊᑐᒃᑲᓐᓂᕈᓐᓇᖅᑐᑦ ᓴᓂᕌᒍᑦ. 

 

ᑕᐃᒪᓐᓇ ᐸᕐᓇᐅᑎᓂᑦ ᐋᖅᑭᑦᑐᐃᕙᓪᓕᐊᔪᒍᑦ ᖃᓄᖅ ᑕᒪᓐᓇ ᑲᒪᒋᓂᐊᕐᒪᖔᑦᑎᒃᑯᑦ, ᐊᓯᔾᔨᖅᐸᓪᓕᐊᓂᐊᕐᒪᖔᑦᑎᒃᑯᓪᓗ.  

 

ᐅᖃᐅᑏᓐᓇᖃᑦᑕᖅᑕᕗᑦ ᑕᒪᒃᑯᐊ ᐱᔨᑦᑎᕈᑏᑦ ᐊᑐᓪᓚᕆᑦᑐᐊᓗᐃᑦ ᑲᔪᓰᓐᓇᕆᐊᖃᕐᓂᖏᓐᓂᑦ ᐊᒻᒪᓗ 

ᐅᐸᓗᖓᐃᔭᐃᕙᓪᓕᐊᔪᒍᑦ ᐆᒻᒪᖅᑯᓯᐅᖅᐸᓪᓕᐊᓂᐊᕈᑦᑕ ᓯᕗᓂᒃᓴᑎᓐᓂ, ᐊᓯᖏᓐᓂᑦ ᐆᒻᒪᖅᑯᑎᓕᔪᓐᓇᖅᑕᖏᓐᓂᑦ 

ᐊᑐᕈᓐᓇᑎᒡᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 21 – 7(2): ᐊᓄᕆᕐᔪᐋᖅ ᓄᒃᑭᒃᓴᐅᑏᑦ ᐱᔭᒃᓴᓕᐊᖓ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐃᓕᓴᕆᒃᑲᓐᓂᕋᕕᙵ. ᐅᖃᖅᑏ, ᐊᐱᖅᑯᑎᒃᓴᖃᖅᑐᖓ ᑖᒃᑯᓄᖓ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕ ᒥᓂᔅᑕᖓᓐᓄᑦ.  

 

ᐅᓪᓗᒥ ᐊᐱᖅᑯᑎᖃᕈᒪᔪᖓ ᐃᓱᓕᑦᑎᓚᐅᖏᓐᓂᖏᓐᓂ 6−ᒋᔭᖓ ᒪᓕᒐᓕᐅᖅᑏᑦ. ᓴᓂᑭᓗᐊᖅ ᑕᐃᒃᑯᐊ ᖃᐅᔨᓴᐅᒻᒥᑦ 

ᐊᑐᕐᒪᑕ ᒪᓐᓇ, ᐃᓄᒃᑎᑐᑦ ᐊᑎᖃᖅᑎᑕᐅᒡᓗᓂ ᐊᓄᕆᔾᔪᐊᖅ ᓄᒃᑭᑦᓴᐅᑎ. 

 

ᒥᓂᔅᑕ ᖃᐅᓕᒪᔪᒃᓴᐅᔪᖅ ᑕᒪᒃᑯᓄᖓ ᑐᕌᖓᔪᑦ ᑎᑎᕋᕆᑦ ᐃᒪᐃᓕᖓᔪᑦ; “ᑕᒫᓂ 50 ᐳᓴᓐᑎᓪᓗᐊᓂᑦ 

ᐆᒻᒪᖅᑯᓯᐅᕈᓐᓇᖅᑐᖅ ᐊᓄᕆᒧᑦ ᐆᒻᒪᖅᑯᓯᐅᕈᑎ ᓂᐅᕐᕈᑕᐅᓂᐊᖅᑐᑦ ᖁᓪᓕᒃᑯᓐᓄᑦ ᐃᓚᓕᐅᔾᔭᐅᔪᓐᓇᓂᐊᕐᒪᑦ ᑕᒪᒃᑯᓄᖓ 

ᐆᒻᒪᖅᑯᓰᓄᑦ ᐋᖅᑭᑦᓯᓂᖏᑦ. ᒫᓐᓇᕈᓘᓚᐅᖅᑐᖅ ᐃᓱᓕᑦᑎᓚᐅᙱᓐᓂᑦᑎᓐᓂ, ᒥᓂᔅᑕ ᐅᖃᓚᐅᖅᓯᒪᔪᖅ ᖁᓪᓕᒃᑯᒡᒎᖅ 

ᐊᑭᑐᔪᖅᑐᕈᑎᒃᓴᓂᑦ ᑮᓇᐅᔭᖅᑐᕈᑎᓂᑦ ᐊᖏᕈᑎᓂᑦ ᐊᑎᓕᐅᖃᑎᖃᖅᓯᒪᓕᖅᑐᑦ ᓄᓇᕗᒻᒥ ᓄᒃᑭᑦᓴᐅᑎᒃᑯᓐᓂᑦ.” 

 

ᐅᓪᓗᒥᖃᐃ ᖃᓄᐃᓕᖓᓕᕐᒪᖔᖅ ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᖕᓂ. 30% ᑎᑎᕋᐅᔭᖅᓯᒫᓂᓕᑦᑐᑦ, ᐊᒻᒪᓗ ᐊᑭᑐᔪᖅᑐᕈᑎᔅᓴᖏᑦ ᐊᖏᕈᑏᓪᓗ ᑕᐃᒃᑯᐊ ᐅᖃᐅᓯᕆᓵᖅᑕᖏᑦ 

ᐊᑎᓕᐅᖅᓯᒪᓕᖅᑐᖅ. 

 

ᑖᓐᓇ ᑕᒪᑐᒪᓂ ᐊᕐᕌᒍᒥ ᐅᑯᓄᖓ ᐆᒻᒪᖅᑯᓯᐅᕈᑎᒃᓴᑎᓐᓄᑦ ᐃᓚᓕᐅᔾᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ  (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒥᔅ ᕼᐄᓕᓗ. ᑐᓴᕈᒥᓇᖅ.  

 

ᓯᑦᑕᕝᕙ 2023−ᖑᑎᓪᓗᒍ ᖁᓪᓕᒃᑯᑦ ᐊᑎᓕᐅᕈᑎᖃᓚᐅᖅᓯᒪᔪᑦ ᐊᖏᕈᑎᓂᑦ, ᑕᐃᒃᑯᐊ ᑕᒪᑐᒥᖓ ᓴᓇᔪᑦ 

ᐊᑎᓕᐅᖃᑎᒋᓪᓗᓂᔾᔪ. 

 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, ᓇᓗᓇᐃᖅᓯᔪᓐᓴᕐᒪᖔᖅ ᖃᖓ ᓄᑖᖑᕆᐊᖅᑎᑕᐅᓯᒪᔪᑦ 

ᐋᖅᑭᐅᒥᔾᔪᑎᖃᖅᑎᑕᐅᒻᒪᖔᑦ ᓂᐅᕕᖅᑕᐅᓂᐊᕐᓂᖓ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒃᑲᓐᓂᕐᒪᒍ. ᖃᓄᐃᓕᖓᓕᕐᒪᖔᑦ, ᑕᐃᒃᑯᓄᖓ ᑎᑎᖅᑲᓂᑦ ᐅᑕᖅᑭᔪᒍᑦ ᑭᓯᐊᓂ ᑕᒪᑐᒥ ᐊᕐᕌᒍᒥ 

ᐃᓚᓕᐅᔾᔭᐅᓂᐊᖅᑐᑦ ᑕᐃᒃᑯᐊ ᐆᒻᒪᖅᑯᓯᐅᕈᑏᑦ ᓄᑖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᔅᓕᐊ ᑭᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᓇᑕᐅ ᒐᕙᒪᒃᑯᖏᑕ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᔩᑦ 

ᓇᓗᓇᐃᖅᓯᓚᐅᖅᓯᒪᔪᑦ $651−ᒥᓕᐊᓂᒎᖅ ᐊᑐᖅᑐᐊᕈᑎᓂᑦ ᐊᕐᕌᓂ ᐊᖏᖅᓯᓚᐅᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᖅ ᖁᓪᓕᒃᑯᑦ ᐃᓚᒋᔭᐅᖃᑕᒻᒪᖔᑦ ᑖᒃᑯᓄᖓ ᐊᑐᖅᑐᐊᓂᐊᕐᓂᕐᒧᑦ ᐊᖏᕈᑎᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᕼᐄᓕ ᐊᕿᐊᕈᖅ. 

 

ᐊᖓᔪᖅᑳᖅ ᒍᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᓄᓇᕗᑦ ᓄᒃᑭᔅᓴᐅᑎᒃᑯᑦ ᑕᐃᒃᑯᐊ ᐊᑎᓕᐅᖃᑕᐅᓯᒪᔪᑦ ᐊᖏᖃᑎᒌᒃᓯᒪᔪᑦ ᑖᒃᑯᓄᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᑦᑎᓐᓄᑦ ᑐᑭᓯᒋᐊᕈᑦᑕ, ᓈᓴᐅᑎᖓ 7, ᑎᑎᖅᑲᑎᒍᑦ ᐊᐱᖅᑯᑏᑦ. 8 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9, ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 10, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11, 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᑭᐅᔾᔪᑏᑦ. 12, ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 13, ᑎᑎᖅᑲᑦ ᓴᖅᑭᑕᐅᓂᖏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑕ 

ᖃᕝᕕᒃ. 

 

ᑲᑎᒪᔾᔪᑎᒃᓴᖅ 13: ᑎᑎᕋᖅᓯᒪᔪᑦ ᓴᖅᑭᑎᑕᐅᓂᖏᑦ 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᙳᕋᒪ.  

 

>>ᐃᒡᓚᖅᑐᑦ 

 

ᐅᓪᓗᑐᐃᓐᓇᒻᒪᑦ ᐅᓪᓛᖑᓪᓗᓂᓗ.  

 

ᑎᑎᕋᖅᓯᒪᔪᖅ ᓴᖅᑭᑕᐅᓂᖓ 20 – 7(2): ᑎᑎᕋᖅᓯᒪᔭᑦ ᐱᔾᔪᑎᖃᖅᑐᑦ ᐅᒃᑑᑕᐅᔪᒧᑦ ᐅᒥᐊᕐᔪᐋᑦ ᐃᐱᖅᓯᒪᕝᕕᐊ 

ᑯᒡᔪᐋᕐᒥ ᐊᒻᒪ ᐱᔭᒃᓴᓕᐊᓄᑦ (ᖃᕝᕕᒃ) 

 

ᖁᔭᓐᓇᒦᒃ, ᐅᖃᖅᑏ. ᒪᕐᕉᓐᓂ ᐅᓪᓗᒥ ᓴᖅᑭᑦᑎᔪᒪᔪᖓ ᒪᓕᒐᓕᐅᕐᕕᖕᒧᑦ ᓯᕗᓪᓕᖅᐹᖅ, ᑎᑎᕋᖅᑕᕕᓃᑦ ᒫᓐᓇᕈᓘᓚᐅᖅᑐᖅ 

ᐊᐅᓚᖅᑎᓚᐅᖅᑕᕗᑦ ᓯᕗᓕᖅᑎᒧᑦ, ᐊᓯᖏᓐᓄᓪᓗ ᓯᕗᒃᑲᑕᖅᑎᓄᑦ ᑰᔾᔪᐊᕌᓘᑉ ᑐᓚᑦᑕᕐᕕᖓ ᒫᓂᑑᕝᕙᒦᑦᑐᖅ ᐱᓪᓗᒍ. 

 

ᑎᑎᕋᖅᓯᒪᔪᖅ ᓴᖅᑭᑕᐅᓂᖓ 21 – 7(1): 2026 ᑕᓯᐅᔭᕐᔪᐋᑉ ᑲᑎᒪᔾᔪᐋᕐᓂᐊᑕ ᑲᑎᒪᔾᔪᑎᒃᓴᖏᑦ (ᖃᕝᕕᒃ)  

 

ᑐᒡᓕᐊ, ᑲᑎᒪᔾᔪᑎᕕᓃᑦ ᐊᔾᔨᒋᑦ 2026−ᒥ, ᑕᓯᐅᔭᕐᔪᐊᕐᒥ ᑲᑎᒪᔾᔪᐊᖅᑎᓪᓗᑕ, ᑕᒪᑐᒪᓂᓗ ᖁᕕᐊᓱᑦᑐᖓ 

ᐅᐸᖃᑕᐅᔪᓐᓇᓚᐅᕋᒪ. ᑖᒃᑯᐊ ᕿᒥᕐᕈᓇᑦᑕᐅᑎᐊᕐᓂᐊᖅᐳᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᐄ’ᑯᓗᒃ. ᖃᒪᓂᑦᑐᐊᒥ ᑲᑎᒪᓚᐅᙱᑦᑐᓯ, ᓴᓂᑭᓗᐊᕐᒥ ᑲᑎᒪᓚᐅᖅᑐᓯ. ᒪᒥᐊᑉᐳᖓ ᒥᔅᑕ ᖃᕝᕕᒃ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲᓄᑦ. 

ᑎᑎᖅᑲᑦ ᓴᖅᑭᑕᐅᓂᖏᑦ. 14 ᐱᖁᔨᕗᖔᓂᐊᕐᓂᕐᒧᑦ ᖃᐅᔨᒃᑲᔾᔪᑏᑦ. (ᑐᓵᔨᑎᒎᓕᖅᑐᖅ) 15, ᐱᖁᔨᕗᖔᓕᐅᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᒡᓗᒋᑦ ᐱᖁᔭᒃᓴᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

 

ᒪᓕᒐᒃᓴᖅ 1, ᑮᓇᐅᔭᖅᑐᕈᑏᑦ, ᐊᐅᓚᔾᔪᑏᑦ, ᒪᑭᒪᐅᑏᓪᓗ ᐱᖁᔭᕐᔪᐊᖓ 2026-27;  

 

ᒪᓕᒐᒃᓴᖅ 2, ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 2026, 2027;  

 

ᒪᓕᒐᒃᓴᖅ 3, ᒥᑭᔫᑏᑦ ᐱᖁᑎᕐᔪᐊᑦ ᐋᖅᑭᒋᐊᖅᑕᐅᓂᖏᓐᓄᑦ; ᐊᒻᒪ  

 

ᒪᓕᒐᒃᓴᖅ 4, ᐃᒻᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᒡᓗᒋᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᐅᔨᒃᑲᐃᔪᒪᓪᓗᖓ ᓇᒡᒐᔭᒥ ᒪᐃ 25, 2026 ᐅᑯᐊ 

ᐱᖁᔭᒃᓴᑦ:  

 

ᐱᖁᔭᒃᓴᖅ 1, ᑮᓇᐅᔭᖅᑐᕈᑏᑦ, ᐊᐅᓚᔾᔪᑏᑦ, ᒪᑭᒪᐅᑏᓪᓗ ᐱᖁᔭᕐᔪᐊᖓ 2026-27;  

 

ᐱᖁᔭᒃᓴᖅ 2, ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 2026, 2027;  

 

ᐱᖁᔭᒃᓴᖅ 3, ᒥᑭᔫᑏᑦ ᐱᖁᑎᕐᔪᐊᑦ ᐋᖅᑭᒋᐊᖅᑕᐅᓂᖏᓐᓄᑦ; ᐊᒻᒪ  

 

ᐱᖁᔭᒃᓴᖅ 4, ᐃᒻᑲᒻᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᒡᓗᒋᑦ.  

 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ. 16 ᐱᖁᔨᕗᖔᕈᑏᑦ, 17 ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ; 18 ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ; 19, ᑲᑎᒪᑐᐃᓐᓇᕐᓂᖅ ᐃᓱᒪᑦᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᒡᓗ; 20, 

ᑲᑎᒪᑐᐃᓐᓇᓚᐅᖅᑎᒡᓗᒋᑦ ᐅᓂᒃᑳᑦ; 21, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. (ᑐᓵᔨᑎᒎᓕᖅᑐᖅ) 22. 

ᑲᑎᒪᔪᑎᒃᓴᐃᑦ ᑎᑎᕋᖅᑏ.  

 

ᑎᑎᕋᖅᑎ (ᑐᓵᔨᑎᒍᑦ): ᐃᖅᑲᐃᑎᑦᓯᒍᒪᑐᐃᓐᓇᖅᑐᖓ ᑲᑎᒪᔨᐊᓛᓂᑦ ᑖᒃᑯᐊ ᐊᐅᓚᓂᖏᓐᓄᑦ, ᑮᓇᐅᔭᖅᑐᕈᑎᖏᓐᓄᑦ 

10−ᒧᐊᖅᐸᑦ ᑲᑎᒪᓛᖅᑐᑦ ᓇᒡᒐᔾᔭᐅᒥ ᓇᓅ6 ᐃᓪᓗᕈᓯᖓᓂ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔾᔪᑎ ᖃᐅᑉᐸᑦ ᑲᑎᒪᑐᐃᓐᓇᓛᖅᑐᑦ  

ᐅᓪᓛᒃᑯᑦ 10−ᒥ ᓇᓄᕐᒥ. ᐊᒻᒪᓗᑦᑕᐅᖅ, ᑎᒃᑯᐊᖅᓯᔩᑦ. (ᑐᓵᔨᑎᒎᕈᓐᓃᖅᑐᖅ). 

 

ᑲᑎᒪᔾᔪᑎᒃᓴᐃᑦ ᒫᑦᓯ 10: 

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑑᑎᒃᓴᓄᖅ ᐅᖃᐅᓯᒃᓴᑦ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᑕᓪᓕᒥᖅ, ᒪᐃ 22, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

25 

5. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ: ᒪᓕᒐᒃᓴᖅ 1, 2, 3, ᐊᒻᒪᓗ ᒪᓕᒐᒃᓴᖅ 4 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᐅᓪᓗᒥ ᑲᑎᒪᓂᕆᔭᕗᑦ ᒪᓕᒐᓕᐅᕐᕕᒻᒥ ᐃᓱᓕᖅᐳᖅ, ᐊᒻᒪᓗ ᐱᒋᐊᒃᑲᓐᓂᓛᕆᓪᓗᑕ ᓇᒡᒐᔾᔭᐅᒥ, ᓇᒡᒐᔾᔭᐅᒥ ᒪᐃ 

25, ᓯᕿᙳᔭᖅ 1:30−ᐸᑦ ᐅᓐᓄᓴᒃᑯᑦ. ᐃᖅᓱᖅᑏ. 

 

>>ᑲᑎᒪᓂᖅ ᐃᓱᓕᑦᑐᖅ 10:17ᒧᐊᖅᑎᓪᓗᒍ 

